
Ko‘rgazmaning ixtisoslashtirilgan bo‘limi “Qurilish 
texnikasi va texnologiyalari — BuildTech” — qurilish 
texnikasi, yo‘l qurilishi uskunalari, qurilish materiallari ishlab 
chiqarish hamda ko‘plab boshqa mahsulotlarning 
keng tanlovini namoyish qilmoqda.

2024-yil 29-fevral, ¹ 44 (8667) Payshanba Saytimizga o’tish uchun QR-kodini 
telefoningiz orqali skaner qiling.

2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

HAR BIR INSON O‘Z SALOHIYATINI RO‘YOBGA CHIQARISHIGA 
MUNOSIB SHAROITLAR YARATILADI

“O‘zbekiston — 2030” 
strategiyasini “Yoshlar va biznesni 
qo‘llab-quvvatlash yili”da amalga 
oshirishga oid davlat dasturi 
to‘g‘risida»gi Prezident Farmoni 
bilan joriy yilga mo‘ljallangan 
amaliy tadbirlar rejalari 
tasdiqlandi.

— Prezident va 
ixtisoslashtirilgan 
maktablarning bilimlarni 
baholash tizimi qo‘shimcha 
1 000 ta umumiy o‘rta 
ta’lim muassasalarida joriy 
qilinib, fanlardagi amaliy 
mashg‘ulotlar ulushi
60 foizgacha oshiriladi.

— 6,7 million nafar
40 va undan katta 
yoshdagi aholi orasida 
yurak-qon tomir, qandli 
diabet, o‘pkaning surunkali 
obstruktiv kasalliklari 
xavfini aniqlash bo‘yicha 
profilaktik ko‘riklar tashkil 
etiladi.

— 7,5 ming nafar yosh zamonaviy kasblarga o‘qitiladi, 
xalqaro imtihon tizimlarida chet tillar bo‘yicha yuqori ball 
olgan 6 ming nafar yoshning imtihon xarajatlari qoplab 
beriladi.

— 10 million nafar aholi yugurish, futbol, voleybol, 
stol tennisi, shaxmat, milliy va belbog‘li kurash kabi sport 
turlari bo‘yicha marafon va musobaqalarni tashkil etish orqali 
ommaviy sportga jalb qilinadi.

Xususan, har bir insonga o‘z salohiyatini ro‘yobga chiqarishi uchun 
munosib sharoitlar yaratish yo‘nalishi doirasida 2024-yilda:

QISQA
SATRLARDA

NNT faoliyati 
muhokamasi

P o y t a x t i m i z d a  “ Y a n g i 
O‘zbekistonda nodavlat notijorat 
tashkilotlari tashabbuslarini qo‘llab-
quvvatlash hamda ijtimoiy masalalarni 
hal  et ishda o ‘zaro hamkor l ik 
istiqbollari” mavzuida davra suhbati 
bo‘lib o‘tdi.
Butunjahon nodavlat  not i jorat 

tashkilotlari kuni munosabati bilan tashkil 
etilgan ushbu tadbirda yurtimizdagi 
NNTni qo‘llab-quvvatlash, yaratilayotgan 
shart-sharoitlar, sohaning huquqiy 
bazasini mustahkamlash borasida 
olib borilayotgan amaliy harakatlar 
muhokama qilindi.

Turnirga tayyorgarlik 
ishlari qanday ketmoqda?

1 — 3-mart kunlari poytaxtimizdagi 
“ H u m o ”  s p o r t  m a j m u a s i d a 
dzyudo bo‘yicha “Parij — 2024” 
Olimpiadasining muhim reyting 
ochkolarini taqdim etadigan “Katta 
dubulg‘a” turniri bo‘lib o‘tadi.
O‘zbekiston dzyudo federatsiyasida 

uyushtirilgan yig‘ilishda ushbu nufuzli 
musobaqaga tayyorgarlik ishlarining 
borishi, umuman, turnir doirasidagi 
tadbirlarni yuqori saviyada tashkil etish 
masalalari ko‘rib chiqildi.

To‘g‘onlarni 
rivojlantirish va 
boshqarish zarurati

O‘zbekiston Respublikasi Suv 
xo‘jaligi vazirligi hamda Yaponiya 
Yer, infratuzilma, transport va turizm 
vazirligi hamkorligida “To‘g‘onlarni 
rivojlantirish va boshqarish” mavzuida 
qo‘shma ilmiy-amaliy seminar bo‘lib 
o‘tdi.
O‘zbekiston — Yaponiya yoshlar 

innovatsiya markazida o‘tkazilgan 
ushbu tadbirda suv xo‘jaligi sohasidagi 
istiqbolli loyihalarni yanada ko‘paytirish, 
tabiiy ofatlarning oldini olish va sifatli 
infratuzilmalar bilan ta’minlash bo‘yicha 
hamkorlikni yanada mustahkamlash 
masalalari xususida so‘z yuritildi.

“Xalq so‘zi”.

Tadbirda mamlakatimizda ma’naviyat va adabiyotni 
yanada rivojlantirish, yoshlarning madaniy-ma’rifiy saviyasini 
yuksaltirishga qaratilgan ishlar silsilasida xalqimiz hayoti hamda 
tarixida yorqin iz qoldirgan buyuk allomalarimiz xotirasini 
abadiylashtirishga alohida e’tibor berilayotgani ta’kidlandi.

Prezidentimizning 2023-yil 25-yanvardagi “Buyuk shoir va 
olim, mashhur davlat arbobi Zahiriddin Muhammad Bobur 
tavalludining 540-yilligini keng nishonlash to‘g‘risida”gi qarori 
asosida amalga oshirilayotgan ishlar bu boradagi muhim 
qadamlardan biridir.

Xususan, Bobur nomidagi xalqaro jamoat fondi tomonidan 
buyuk ajdodimiz xotirasini abadiylashtirish, u qoldirgan boy 
ilmiy-madaniy merosni izlab topib, Vatanga olib kelish va ilmiy 
muomalaga kiritishga qaratilgan chora-tadbirlar yangi bosqichga 
ko‘tarildi.

Ta’kidlash joizki, fond tasarrufidagi Bobur xalqaro ilmiy 
ekspeditsiyasining birinchi safari 1992-yilning may oyida amalga 
oshirilgan bo‘lib, shu kungacha 50 dan ortiq xorijiy 
davlatlarga 30 dan ko‘p xalqaro safarlar uyushtirilgan.

XALQARO BOBURSHUNOSLIK 
ILMIY PLATFORMASI

Toshkent davlat sharqshunoslik 
universitetida o‘tgan yillar mobaynida Bobur 
nomidagi xalqaro jamoat fondi tomonidan 
amalga oshirilgan ishlar hamda yaqinda 
ishga tushirilgan “baburid.uz” — xalqaro 
boburshunoslik ilmiy platformasi taqdimoti 
yuzasidan matbuot anjumani bo‘lib o‘tdi.

Anjuman

Tahlillarga ko‘ra yurtimizda 
quyosh va shamol energiyasi 
salohiyati elektrga bo‘lgan hozirgi 
ehtiyojni 10 — 12 barobar ortig‘i 
bilan qoplashga yetadi. Lekin 
shunday ulkan imkoniyat ancha 
yillar davomida ishga solinmagan 
edi.

So‘nggi yi l larda davlatimiz 
tomonidan bu sohaga katta e’tibor 
qaratilib, huquqiy zamin yaratildi. 
“Yashil” energiya manbalarini 
barpo q i l ish bo ‘y icha kat ta 
dasturlar boshlandi. Investorlar 
uchun jozibador muhit tashkil 
etildi.

Bugungi kunga qadar sohaga 
2,1 milliard dollar to‘g‘ridan-to‘g‘ri 
xorijiy investitsiya kirib keldi, 
yana 13 milliard dollarlik loyihalar 
amalga oshirilyapti. Deyarli barcha 
viloyatlarda zamonaviy quyosh va 
shamol elektr stansiyalari barpo 
etilmoqda.

Jumladan, Buxoro, Jizzax, 
Qashqadaryo, Navoiy, Samarqand 
va Surxondaryoda 1,6 gigavattli 
9 ta yirik quyosh va shamol 
elektr stansiyasi ishga tushdi. 
Andijon, Samarqand, Surxondaryo 
va Toshkent viloyatlarida 183 
megavattli 6 ta yirik va kichik GES 
foydalanishga topshirildi.

Shuningdek, i j t imoiy soha 

“YASHIL” ENERGETIKA HAM IQTISODIYOT DRAYVERLARIDAN BIRIGA, 
HAM CHINAKAM UMUMMILLIY HARAKATGA AYLANMOQDA

Prezident Shavkat Mirziyoyev 28-fevral kuni qayta tiklanuvchi energiya manbalarini
ko‘paytirish bo‘yicha ustuvor vazifalar yuzasidan yig‘ilish o‘tkazdi.

QURILISH MATERIALLARI 
NAMOYISHI UCHUN QULAY MAYDON

Kecha poytaxtimizdagi “O‘zekspomarkaz”da 
25-xalqaro “Qurilish — UzBuild — 2024” 
ko‘rgazmasi o‘z faoliyatini boshladi. 

“Iteca Exhibitions” xalqaro ko‘rgazma 
kompaniyasi tomonidan tashkil etilayotgan 
ushbu tadbirda 19 mamlakatdan 450 dan ortiq 
kompaniya va brendlar qatnashmoqda.

Ko‘rgazma

obyektlari, korxona va tashkilotlar, 
tadbirkorlarga tegishli binolar 
va aholi xonadonlarida umumiy 
quvvati 457 megavattli quyosh 
panellari o‘rnatildi. Bu ishlarga 
banklar tomonidan qariyb 2 trillion 
so‘m resurs ajratildi.

Natijada qo‘shimcha 5 milliard 
kilovatt-soat ekologik toza elektr 
ishlab chiqarish va 1,5 milliard kub 
metr gaz tejash imkoniyati yaratildi.

Bu sohadagi keng qamrovli 
ishlar mahall iy korxonalarda 
transformator, har xil turdagi 
kabellar, isitish kollektorlari, quyosh 
paneli, izolyator, metall ustunlar 
kabi mahsulotlar ishlab chiqarishni 
ko‘paytirishga ham katta turtki 
berdi.

Bir so‘z bilan aytganda, “yashil” 
energetika — ham iqtisodiyotimiz 
drayver la r idan b i r iga ,  ham 
chinakam umummilliy harakatga 
aylanmoqda.

2024-yilda “yashil” energiya 
hajmi 13 milliard kilovatt-soatga, 
uning mamlakatimizdagi jami ulushi 
15 foizga yetadi. Qisqa davr uchun 
bu juda katta ko‘rsatkich, albatta.

Lekin bu borada hali imkoniyatlar 
ko‘p, ular hamma hududlarda ham 
to‘liq ishga solinmayapti.

Shu bois yig‘i l ishda qayta 
tiklanuvchi energiya manbalarini 

ko‘paytirish va shunga yarasha 
infratuzilmani rivojlantirish bo‘yicha 
yangi rejalar muhokama qilindi.

Davlatimiz rahbari sohadagi 
tajribaga tayanib, bu yildan yirik 
“yashil” energiya quvvatlarini 
yaratish bo‘yicha uch yillik dasturga 
o‘tish zarurligini ta’kidladi.

Aholi va iqtisodiyot tarmoqlari 
talabidan kelib chiqib kelgusi 
uch yi lda 8 gigavatt l i  28 ta 
yirik quyosh va shamol elektr 
stansiyasi ishga tushiriladi. 944 
k i lometr  yuqor i  kuchlanish l i 
elektr tarmoqlari va 6 ta yirik 
podstansiya quriladi. Jami 2,2 
gigavatt bo‘lgan 18 ta elektr 
saqlash quvvati o‘rnatiladi.

E n e r g e t i k a  t i z i m i n i n g 
barqarorligini ta’minlash uchun 
ushbu quvvatlarga mos tarmoqlarni 
qurishni hamda zarur materiallar 
ish lab chiqar ishni  hozi rdan 
boshlash kerakligi qayd etildi.

E n e r g e t i k a  v a z i r i  u c h 
yillik dasturdan o‘rin olgan 2,6 
gigavattli 14 ta stansiya bu yil 
ishga tushirilishi, ularni tarmoqqa 
ulash uchun 5 ta podstansiya 
quvvati kengaytirilib, 500 kilometr 
yuqori kuchlanishli elektr tarmoqlari 
qurilishi haqida axborot berdi.

Umuman, yangi quvvat lar 
hisobiga bu yil kamida 85 milliard 

kilovatt-soat, shundan quyosh va 
shamol stansiyalarida 6 milliard 
kilovatt-soat elektr ishlab chiqarilishi 
aytildi.

Joylarda quyosh panellarini 
o‘rnatish holati ham ko‘rib chiqildi.

A h o l i n i n g  b u n d a n 
m a n f a a t d o r l i g i n i  o s h i r i s h 
maqsadida “Quyoshli xonadon” 
dasturi joriy qilingan. Unga ko‘ra 
quyosh paneli o‘rnatgan aholidan 
har 1 kilovatt elektrni 1 ming 
so‘mdan sotib olish tizimi yo‘lga 
qo‘yildi. Hozirda 11 mingga yaqin 
xonadonlar egalari bu imkoniyatdan 
samarali foydalanyapti.

Bu ishlarni kengaytirish uchun 
uning jozibadorligini oshirish, 
quyosh paneli o‘rnatuvchilarga 
ko‘maklashish kerakligi aytildi. 
Buning uchun qo‘shimcha 50 
million dollar resurs ajratilishi, xorijiy 
investorlar ishtirokida yana 100 
million dollar jalb qilinishi belgilandi.

Q u y o s h  e n e r g i y a s i d a n 
foydalanishda tadbirkorlarga ham 
qo‘shimcha yengilliklar yaratiladi. 
Jumladan, quyosh paneli, invertor 
va akkumulyatorlarni import qilishda 
bojxona imtiyozlari yana besh yilga 
uzaytiriladi.

Mutasaddilarga qishloq va suv 
xo‘jaligi, ichimlik suvi ta’minoti 
kabi energiya sarfi yuqori bo‘lgan 

sohalarda qayta t ik lanuvchi 
energiya manbalarini qo‘llash 
bo‘yicha alohida dastur ishlab 
chiqish topshirildi.

Bu soha rivojlanayotgani boshqa 
turdosh tarmoqlarga ham ijobiy 
ta’sir etmoqda. Xususan, yirik 
quyosh va shamol stansiyalarini 
q u r i s h ,  u l a r n i  t a r m o q q a 
ulash, ta’mir va servis xizmati 
ko‘rsatish jarayonlarida mahalliy 
korxonalarimiz uchun kamida 
1 milliard dollarlik bozor paydo 
bo‘lmoqda.

Shu  bo is  bu  y i l  Qarsh i 
shahridagi “Solar klaster”da 
quyosh paneli, akkumulyator, 
invertor, suv isitkich, Ohangaron 
sanoa t  zonas ida  kabe l  va 
transformator,  Nukus shahri 
va Andijon tumanida quyosh 
p a n e l l a r i  i s h l a b  c h i q a r i s h 
loyihalashtirilgan.

P r e z i d e n t i m i z  m a h a l l i y 
k o r x o n a l a r g a  x a l q a r o 
sertifikatlarni olishda va ishlab 
chiqarishni xalqaro standartlarga 
moslashtirishga ko‘maklashish 
bo‘yicha ko‘rsatma berdi.

Energetika vaziri va hokimlar 
yig‘ilishda belgilangan vazifalar 
bo‘yicha ishni tashkil qilish rejalari 
yuzasidan axborot berdi.

O‘zA.

Senat qo‘mitalarida

Parlament yuqori palatasi bir qator 
qo‘mitalarining bo‘lib o‘tgan majlislarida 
Oliy Majlisning Inson huquqlari bo‘yicha 

vakili (ombudsman)ning 2023-yildagi 
faoliyati to‘g‘risidagi hisobot chuqur 

muhokama qilindi.

DA’VO ARIZALARINING 
AKSARIYATI 

QANOATLANTIRILGAN
Xususan, Axborot siyosati 

va  dav la t  o rgan la r ida 
o c h i q l i k n i  t a ’ m i n l a s h 
masalalari qo‘mitasi majlisida 
ta’kidlanganidek, hisobot 
yil ida Ombudsmanga 18 
622 ta murojaat kelgan 
bo‘lib, shundan 15 934 tasi 
fuqarolardan, 2 662 tasi 
mahkum va mahbuslar hamda 
ularning yaqinlaridan, 26 tasi 
chet el fuqarolari va xorijiy 
davlatlar ombudsmanlaridan 
kelib tushgan.

V a k i l  t o m o n i d a n 
fuqaro la rn ing  buz i lgan 
huquqlarini tiklash yuzasidan 
davlat organlari va tashkilotlari 
hamda sudlarga ta’sir choralari 

shaklidagi hujjat kiritilgan. 
Hisobot davrida Ombudsman 
tomonidan sudlarga kiritilgan 
da’vo arizalarining aksariyati 
qanoatlantirilgan.

O m b u d s m a n  v a  u 
boshchiligidagi jamoatchilik 
g u r u h l a r i  t o m o n i d a n 
ha raka t lan i sh  e rk in l i g i 
c h e k l a n g a n  s h a x s l a r 
saqlanadigan maskanlarda 
monitor inglar o‘ tkazi l ib, 
aniqlangan bir qator salbiy 
holatlarni bartaraf etish 
choralari ko‘ri ldi. Ushbu 
holatlar yuzasidan tegishli 
vaz i r l i k  va  i do ra la rga 
t a q d i m n o m a l a r 
kiritilgan.

Oliy Majlis
Qonunchilik palatasida

TA’SIRCHAN PARLAMENT VA 
JAMOATCHILIK NAZORATI 

O‘RNATILADI
Oliy Majlis Qonunchilik palatasining navbatdagi 

majlisi bo‘lib o‘tdi. Unda dastlab Prezidentimiz 
Farmoni bilan tasdiqlangan “O‘zbekiston — 
2030” strategiyasini “Yoshlar va biznesni 
qo‘llab-quvvatlash yili”da amalga oshirishga 
oid davlat dasturining mazmun-mohiyatini aholi 
o‘rtasida keng targ‘ib qilish, unda belgilangan 
ustuvor vazifalarning samarali ijro etilishi ustidan 
ta’sirchan parlament va jamoatchilik nazoratini 
o‘rnatish, joylarda ushbu hujjatga oid masalalarni 
hal etishda davlat va mahalliy organlarga har 
tomonlama ko‘mak berish xususida to‘xtalib 
o‘tildi. Dasturilamal hujjatning bajarilish holati 
siyosiy partiyalar fraksiyalari va qo‘mitalar 
tomonidan doimiy ravishda o‘rganib borilishi 
maqsadga muvofiqligi ta’kidlandi.

Majlisda, shuningdek, yurtimizda olib 
borilayotgan izchil islohotlarning huquqiy 
asoslarini yaratish va yanada mustahkamlashga 
qaratilgan bir qator qonun loyihalari atroflicha 
ko‘rib chiqildi.

O‘zboshimchalik bilan qurilgan 
uy-joylar va mulk huquqi

Majlisda o‘zboshimchalik bilan egallangan yer 
uchastkalari hamda ularda qurilgan bino va inshootlarga 
bo‘lgan huquqlarni e’tirof etishga qaratilgan qonun 
loyihasi birinchi o‘qishda muhokama qilindi.

Ta’kidlanganidek, 2018-yilda 
Prez ident imizn ing  teg ish l i 

Farmoniga muvofiq o‘tkazilgan bir 
martalik umumdavlat aksiyasi doirasida 
621 ming nafardan ortiq fuqarolarning 
o‘zboshimchalik bilan egallangan yer 
uchastkasida tegishli ruxsatnomasiz 
qurilgan uy-joylariga nisbatan egalik 
huquqi e’tirof etilib, ularga kadastr 
hujjatlari rasmiylashtirib berilgan edi. 
Shunga qaramasdan bugungi kunga 
qadar 3 milliondan ortiq fuqarolarning 
ruxsatnomasiz qurilgan uy-joylariga 
nisbatan egalikni belgilash masalasi 
qonuniy yechimini kutmoqda. 

Shuningdek, mahalliy davlat hokimiyati 
organlarining qarorisiz o‘zboshimchalik 
bilan egallangan yer uchastkasida qurilgan 
uy-joylar, boshqa bino va inshoot yoki 
ko‘chmas mulk obyektlariga hamda kichik 
sanoat zonalari hududiga joylashtirilgan 
tadbirkorlik subyektlarining bino va 
inshootlariga nisbatan huquqni e’tirof etish 
tartibini belgilash zarurati mavjud.

Qonun loyihasi bilan yer uchastkasi va 
unda qurilgan imoratga bo‘lgan huquqni, 
shuningdek, yakka tartibdagi uy-joy 
qurilgan o‘zboshimchalik bilan egallab 
olingan yer uchastkasiga ijara huquqini 
e’tirof etish tartibi belgilanmoqda. Ortiqcha 
egallangan yer uchastkasiga, bog‘dorchilik 
va uzumchilik shirkatlari hududidagi 
turarjoylar egallagan yer uchastkasiga 
ijara huquqini e’tirof etish asoslari nazarda 
tutilyapti. 

Bundan tashqari, ijara huquqi e’tirof 
etilgan yer uchastkasining yer fondi 
toifasini o‘zgartirish, ko‘chmas mulk 
obyektiga bo‘lgan huquqlarni davlat 
ro‘yxatidan o‘tkazish, ijara huquqi e’tirof 
etilgan yer uchastkasini xususiylashtirish 
tartiblari o‘z aksini topmoqda. 

Loyihada o‘zboshimchal ik bi lan 
egallangan yer uchastkasi hamda unda 
qurilgan bino va inshootlarga bo‘lgan 
huquqlar e’tirof etilgan taqdirda, yer 
uchastkasini o‘zboshimchalik bilan egallab 
olgan shaxslar ma’muriy javobgarlikdan 
ozod etilishi ko‘zda tutilyapti.

Muhokamada deputat lar  qonun 
loyihasining xalqchilligini e’tirof etgan 
holda hududlarda saylovchilar bilan 
uchrashuvlarda ko‘tariladigan eng ko‘p 
masala uy-joy bilan bog‘liqligini qayd 
etdilar. O‘z navbatida, ushbu loyihaning 
ayrim normalari yuzasidan aniqlashtiruvchi 
savollar o‘rtaga tashlandi. 

Qayd etilganidek, qonun loyihasining 
qabul qilinishi fuqarolar va tadbirkorlik 
subyektlarining o‘zboshimchalik bilan 
egallangan yer uchastkalariga nisbatan 
ijara huquqi hamda ularda qurilgan uy-joy 
boshqa bino va inshoot yoki ko‘chmas 
mulk obyektlariga nisbatan mulk huquqi 
rasmiylashtirilishi uchun huquqiy asoslar 
yaratilishiga xizmat qiladi.

Majlisda qonun loyihasi deputatlar 
tomonidan birinchi o‘qishda qabul qilindi.

Zamonaviy 
telekommunikatsiya 

infratuzilmasi majburiy 
bo‘ladi

Deputatlar “Telekommunikatsiyalar 
to‘g‘risida”gi qonun loyihasini ikkinchi 
o‘qishda moddama-modda ko‘rib chiqdilar.

Mazkur qonun loyihasi bilan aholiga 
va telekommunikatsiya sohasida faoliyat 
yurituvchi subyektlarga bir qator qulayliklar 
yaratilmoqda. Xususan, loyihaga ko‘ra endi 
bank, to‘lov tizimi, to‘lov tashkiloti, elektron 
tijorat platformasi ilovalari orqali xizmatlarni 
ko‘rsatishda telekommunikatsiyalar 
sohasida faoliyat yuritish uchun litsenziya 
talab etilmaydi.

Bugungi kunga qadar yangi qurilgan 
ko‘p qavatl i  uylarning ayrimlarida 
tegishli infratuzilma ko‘zda tutilmagani 
sabab l i  qay ta  qu r i l i sh  i sh la r in i 
olib borishga to‘g‘ri kelayotgan edi. 
Bu kabi ovoragarchiliklarning oldini 
olish maqsadida bundan keyin bino 
va inshootlar qurilishida zamonaviy 
telekommunikatsiya infratuzilmasi majburiy 
bo‘ladi. Jumladan, ko‘p qavatli uylarda 
yashovchilarning arizasi bo‘lganda xizmat 
ko‘rsatuvchi tadbirkorlik subyektlariga 
binoda mavjud infratuzilmadan beg‘araz 
foydalanish imkoniyat i  yarat i ladi . 
Operator larga telekommunikatsiya 
infratuzilmasi obyektlaridan birgalikda 

Hisobot davrida Ombudsman nomiga 18 
622 ta murojaat kelib tushgan. Fuqarolar 
murojaatlari asosida ularning manfaatlariga 
1,85 mlrd. so‘m undirilgan. Ombudsman 
ko t ib iya t i  xod imlar i  fuqaro la rn ing 
murojaatlari va so‘rovlari asosida sud 
majlislarida 249 marotaba kuzatuvchi 
sifatida ishtirok etgani ham e’tiborga molik.

Bundan tashqari, mintaqaviy vakillar 
hududlarda inson huquq va erkinliklarini 

ta’minlash, qonunbuzilish holatlarini 
bartaraf etish maqsadida Ombudsman 
nomidan davlat organlari va tashkilotlari, 
ularning mansabdor shaxslariga ko‘rib 
chiqilishi majburiy bo‘lgan ariza va da’vo 
arizalari, taqdimnomalar hamda tavsiyaviy 
xususiyatga ega xulosalar kiritilishida 
bevosita qatnashgan.

Senatorlar bugungi kunda qiynoqqa 
solish, shafqatsiz, g‘ayriinsoniy va qadr-

qimmatni kamsituvchi muomala, jazo turlari 
qo‘llanilishining oldini olishga qaratilgan 
monitoringlar soni hamda sifati yaxshilanib 
borayotganini ijobiy ko‘rsatkich sifatida 
qayd etdi.

Shu bilan birga, aholi murojaatlarida 
ko‘tarilayotgan dolzarb masalalar ijobiy 
yechim topayotgani alohida e’tirof etildi.

Tadb i rda  senator la r  tomonidan 
Ombudsmanning faol iyatini yanada 
takomillashtirish va yangi mexanizmlarni 
tatbiq qilish hamda xorijda ishlayotgan 
vatandoshlarimiz huquqlarini ta’minlash, 
zarur hollarda ularga amaliy yordam 
ko‘rsatish bo‘yicha amalga oshirilayotgan 
ishlarni yanada kengaytirish, bu borada 
xalqaro hamkorlikni mustahkamlashga 
qaratilgan taklif va tavsiyalar bildirildi.

MONITORINGLAR SIFATI YAXSHILANIB 
BORAYOTGANI — IJOBIY KO‘RSATKICH

Agrar va suv xo‘jaligi masalalari qo‘mitasi majlisida o‘tgan yili Ombudsman 
o‘z faoliyatini yangi konstitutsiyaviy qoidalar asosida inson huquqlari, erkinliklari 
va qonuniy manfaatlari to‘g‘risidagi qonunchilikka rioya etilishi ustidan 
ta’sirchan parlament nazoratini amalga oshirish, sohaga oid milliy qonunchilikni 
hamda milliy preventiv mexanizmni takomillashtirishga alohida e’tibor qaratgani 
ta’kidlandi. Ayniqsa, fuqarolarning buzilgan huquq va qonuniy manfaatlarini 
ta’minlashga jiddiy yondashilgan.

Senatorlar so‘zlariga ko‘ra 
Oliy Majlis Senatining 2023-yil 
7-apreldagi tegishli qarori ijrosi 
bo‘yicha takroriy murojaatlarning 
oldini olish choralari ko‘rilishi 
natijasida bu borada ijobiy 
natijalarga erishildi. Jumladan, 
takror iy murojaat lar  soni 

TEZKOR MUNOSABAT 
YUQORI BAHOLANDI

Sud-huquq masalalari va korrupsiyaga qarshi 
kurashish qo‘mitasi majlisida qayd etilganidek, 
Ombudsman 2023-yilda yangi konstitutsiyaviy qoidalar 
asosida inson huquqlari, erkinliklari va qonuniy 
manfaatlariga doir qonunchilikka rioya etilishi ustidan 
ta’sirchan parlament nazoratini amalga oshirish, xalqaro 
hamkorlikni rivojlantirish, fuqarolarning huquqiy ongi 
va madaniyatini oshirishda bir qator ijobiy ishlarni olib 
borgan.

2023-yilda 3 098 tani tashkil etdi 
va 2022-yildagiga nisbatan 823 
taga yoki 21 foizga kamaydi. Ayni 
chog‘da o‘tgan yilda fuqarolarning 
Ombudsmanga murojaatlari 
asosida ular manfaatlariga 1,85 
mlrd. so‘m undirilishiga erishilgani 
ham e’tirof etildi.

Bundan tashqari, inson huquqlari 
va erkinliklari sohasida aniqlangan 
qonunbuzilishlarni bartaraf qilish 
bo‘yicha ta’sir choralari ko‘rilgani, 
targ‘ibot ishlari soni oshganligi qayd 
etilib, ayniqsa, OAV va Internet 
jahon axborot tarmog‘ida e’lon 
qilingan qiynoq holatlari bilan 
bog‘liq xabarlarning o‘rganilishi va 
tezkor munosabat bildirilishi ijobiy 
baholandi.

O‘z navbatida, e’tibor qaratilishi 
lozim bo‘lgan ayrim kamchiliklar 
borligi ham ta’kidlab o‘tildi.

Xususan, murojaatlar to‘liq, 
xolisona ko‘rib chiqilmagani, 
yuzaki hal etilishi, mualliflarga 
javob xatlari tegishli tashkilotlar 

tomonidan o‘z vaqtida berilmagani 
oqibatida iqtisodiy huquqlar bilan 
bog‘liq murojaatlar 10 foizga, 
fuqarolarning shaxsiy huquq va 
erkinliklari bilan bog‘liq murojaatlar 
16 foizga oshgan.

Shu bilan birga, mintaqaviy 
vakillar tomonidan yil davomida 
tashkil etilgan sayyor qabullarda 
646 ta murojaat kelib tushgan 
bo‘lib, bu har oyda atigi 4-5 tani 
tashkil etganligi, ushbu holatlar 
Ombudsmanning mintaqaviy 
vakillari faoliyatiga aholining ishonchi 
yetarli darajada emasligidan 
yoki joylarda mintaqaviy vakillar 
faoliyatini kuchaytirish zarurligidan 
dalolat beradi.

Xotin-qizlarning huquq va qonuniy 
manfaatlarini himoyalash, ularning siyosiy, 
iqtisodiy va ijtimoiy faolligini oshirish, 
sog‘lig‘ini saqlash, kasbga o‘qitish va 
bandligini ta’minlash, tadbirkorlikka keng 
jalb qilish, ehtiyojmand xotin-qizlarni 
ijtimoiy qo‘llab-quvvatlash, gender tenglikni 
ta’minlash borasida olib borilayotgan 
islohotlar tizimli davom etmoqda.

O‘tgan yilda Ombudsmanga xotin-
qizlar huquqlari cheklanishi, ayolning 
tahqirlanishi, oiladagi tinchlikni ta’minlash va 
zo‘ravonlikning oldini olish masalasida 133 
ta murojaat kelib tushgan.

Shuningdek, 2023-yilda Ombudsmanga 

ayollardan aliment va moliyaviy ko‘mak olish 
bo‘yicha 382 ta murojaat kelgan. Ushbu 
ko‘rsatkich 2022-yildagiga nisbatan 68 taga 
yoki 17,8 foizga oshgan. Ombudsmanning 
“Ishonch telefoni” orqali 92 nafar fuqaroga 
aliment undirish masalasi bo‘yicha huquqiy 
tushuntirish berilgan.

Ushbu murojaatlarning o‘rganilishi 
natijasida Ombudsman tomonidan xotin-
qizlarning voyaga yetmagan farzandlari 
ta’minoti uchun 80,7 mln. so‘mlik aliment 
to‘lovlari undirilishi ta’minlangan. Bundan 
tashqari, 3 ta holatda qarzdorlarga nisbatan 
Jinoyat kodeksining 122-moddasiga muvofiq 
ish qo‘zg‘atilgan, 21 nafar fuqaroning “ayollar 

daftari”ga kiritilishida ko‘maklashilgan.
Xotin-qizlarning huquq va erkinliklarini 

ta’minlash yo‘nalishida Ombudsmanga 
murojaatlar tahlili shuni ko‘rsatmoqdaki, 
ijtimoiy soha bo‘yicha kelib tushayotgan 
murojaatlar soni yi l  sayin kamayib 
borayotgani davlatimizda olib borilayotgan 
keng ko‘lamli islohotlarning natijasi 
ekanligi, xotin-qizlar huquq va erkinliklarini 
kafolatlovchi normativ-huquqiy hujjatlar 
qabul  q i l ingani  va u larn ing i j ros i 
ta’minlanayotganidan darak beradi.

Yig ‘ i l ishda ahol i  murojaat lar ida 
ko‘tarilayotgan dolzarb masalalarga ijobiy 
yechim topish maqsadida tegishli idora 
va tashkilotlar bilan hamkorlikdagi ishlarni 
kuchaytirish muhimligi ham aytildi. Ayni 
chog‘da senatorlar tomonidan Oliy Majlisning 
Inson huquqlari bo‘yicha vakili (ombudsman) 
faoliyatini yanada takomillashtirishga 
qaratilgan taklif va tavsiyalar berildi.

IJTIMOIY SOHA BO‘YICHA MUROJAATLAR 
KAMAYMOQDA

Xotin-qizlar va gender tenglik masalalari qo‘mitasi majlisida 
e’tirof etilganidek, mamlakatimizda inson qadrini ulug‘lash, xotin-
qizlar, bolalar, keksalar va nogironligi bo‘lgan shaxslarning huquq va 
erkinliklarini to‘laqonli ta’minlashga qaratilgan chora-tadbirlar amalga 
oshirilmoqda.

Qayd etilishicha, 2023-yilda 
s o d i r  q i l i n g a n  u m u m i y 
jinoyatlarning 82,7 foizi fosh 
etilgan, qidiruvdagi 7 563 nafar 
shaxs ushlangan, bedarak 
yo‘qolgan 450 nafar shaxs 
topilgan. Tezkor-qidiruv tadbirlari 
natijasida axborot texnologiyalari 
v o s i t a l a r i d a n  f o y d a l a n i b 
sodir etilgan 6 455 ta jinoyat 
aniqlangan.

Bevos i t a  maha l l a l a rda 
jinoyatchilikni jilovlash maqsadida 
salmoqli  ishlar bajari lgan. 
Natijada 2023-yil yakuni bo‘yicha 
mamlakatimizdagi 9 442 ta 
mahalladan 2 972 tasida yoki 31,5 
foizida jinoyat ro‘y bermagan. 
Jinoyatlar ko‘paygan 2 298 ta yoki 
24,3 foiz mahalla “qizil” toifaga 
kiritilgan.

Bu borada IIV Kambag‘allikni 
qisqartirish va bandlik vazirligi, 
Oila va xotin-qizlar qo‘mitasi 

HUQUQBUZARLIKLARNING OLDINI OLISH BORASIDA 
ISHGA SOLINMAGAN IMKONIYAT MAVJUD

Oliy Majlis Senatining Mudofaa va xavfsizlik 
masalalari qo‘mitasi majlisida IIVning 2023-yilda 
huquqbuzarliklarning oldini olish va ularning profilaktikasi 
borasida tegishli vazirlik hamda idoralar bilan olib borgan 
hamkorlikdagi ishlari yuzasidan axboroti eshitildi.

hamda Yoshlar ishlari agentligi 
b i lan yaqindan hamkor l ik 
qilgani bois ijtimoiy ko‘makka 
muhtoj 6 634 xotin-qiz ishga 
joylashtirilgan, qariyb 11 ming 
nafariga tibbiy, moddiy va ijtimoiy 
yordamlar ko‘rsatilgan.

Tazyiq va zo‘ravonlikka 
uchragan 40 mingdan ortiq xotin-
qizlarga himoya orderi berilgan. 
Oilalar mustahkamligini saqlash 
maqsadida o‘tkazilgan profilaktik 
tadbirlar natijasida 17 327 ta oila 
yarashgan, oilaviy muammolar 
va zo‘ravonlikka duch kelgan 
1 450 nafar xotin-qiz ayollarni 
reabilitatsiya qilish va moslashtirish 
markazlariga joylashtirilgan.

Muhokama jarayonida amalga 
oshirilgan ijobiy ishlar bilan birga, 
huquqbuzarliklarning oldini olish 
va ular profilaktikasi yo‘nalishida 
muayyan kamchiliklar, o‘z yechimini 
kutayotgan masalalar hamda 

to‘liq ishga solinmagan imkoniyat 
mavjudligi ham aytib o‘tildi.

Profi laktika inspektorlari 
faoliyatining sustligi oqibatida 
oldini olish imkoniyati mavjud 
bo‘lgan jinoyatlar soni hanuzgacha 
salmoqli. Bu borada Toshkent 
shahri, Toshkent, Farg‘ona va 
Sirdaryo viloyatlarida ko‘rsatkichlar 
yuqoriligicha qolayotir.

Shu bois tadbirda Toshkent 
shahri, Toshkent viloyati Ichki 
ishlar bosh boshqarmalari 
hamda Farg‘ona va Sirdaryo 
viloyatlari boshqarmalari mas’ul 
rahbarlarining ham axborotlari 
tinglandi.

O i l a l a rdag i  no t i nch l i k , 
nizolarning o‘z vaqtida hal 
etilmasligi mahalla faollari va 
keng jamoatchilikning e’tiboridan 
chetda qolgani oqibatida o‘ta 
og‘ir jinoyatlar sodir etilmoqda.

Jumladan, o‘tgan yilning 
12 oyida sodir etilgan 363 ta 
qotillikning 141 tasi yoki 38,8 foizi 
oila-turmush doirasidagi nizolar 
oqibatida kelib chiqqan.

Yoshlarning muammolarini 
bartaraf etishga lozim darajada 

e’tibor qaratilmagani oqibatida 
yoshlar va voyaga yetmaganlar 
o‘rtasida ro‘y bergan jinoyatlar 
2022-yildagiga nisbatan 5,3 
foizga ortgan. Qolaversa, 12 
mingga yaqin ishsizlar tomonidan 
jinoyatlar sodir qilingani, joylarda 
aholini ish bilan ta’minlash 
masa la la r i  samara l i  ha l 
etilmayotganini ko‘rsatadi.

Yig ‘ i l ishda barchamizni 
tashvishga solishi lozim bo‘lgan 
yana bir muhim masala — yo‘l-
transport hodisalari soni kundan-
kunga ortayotganligi ham alohida 
urg‘ulandi.

Majlisda senatorlar tomonidan 
aholi o‘rtasida jinoyatchilikka 
nisbatan murosasiz munosabatni 
shakllantirish, jinoyatlarning 
oldini olish, fuqarolarning huquq 
va erkinliklari hamda qonuniy 
manfaatlari himoya qilinishini 
ta’minlash masalalariga ham 
e’tibor qaratildi.

Majlisda ko‘rilgan masala 
yuzasidan Senat qo‘mitasining 
tegishli qarori qabul qilindi.

“Xalq so‘zi”.

foydalanishga ruxsat 
beriladi.

Taklif etilayotgan qonun 
loyihasi bilan amaldagi 
“Telekommunikatsiyalar 
to‘g‘risida”gi Qonunga 
oldin mavjud bo‘lmagan 
qator yangi normalar 
h a m  k i r i t i l m o q d a . 
Xususan, asosiy atamalar 
x a l q a r o  n o r m a l a r g a 
muvof iq lash t i r i l yap t i . 
O p e r a t o r  v a 
p rovayder la rn ing  o ‘za ro  ta rmoq 
xizmatlarini aholiga ko‘rsatiladigan 
telekommunikatsiya xizmatlaridan farqlash 
mezonlari kiritilyapti. 

Bundan tashqari, qonun loyihasining 
ko‘plab normalari yangi tahrirdagi 
Konst i tutsiyaga moslashtir i lmoqda. 
Xususan,  qonunch i l i kka muvof iq 
telekommunikatsiyalar sohasidagi davlat 
siyosatining asosiy yo‘nalishlari loyihaning 
tegishli moddasida belgilangan bo‘lsa, 

uning birinchi qismi Internet 
jahon axborot tarmog‘idan 
foydalanishni ta’minlash 
uchun shart-sharoi t lar 
yaratish ekanligi nazarda 
tutildi.

D e p u t a t l a r n i n g 
aytishicha, qonun loyihasi 
t e l e k o m m u n i k a t s i y a 
infratuzilmasidan samarali 
foydalanish imkoniyatini 
yaratishga xizmat qiladi. 
Na t i j ada  i n t e rne tdan 
foydalanish imkoniyat i 
kengayadi va shu orqali 
aholi davlat xizmatlaridan 
faol foydalanadi, elektron 
tijoratni amalga oshiradi. 

Qizg‘in bahs-munozaralardan so‘ng 
qonun loyihasi deputatlar tomonidan qabul 
qilindi.

Baholash faoliyatida 
muhim yondashuv

Majlisda baholash faoliyatini yanada 
takomillashtirishga qaratilgan qonun 
loyihasi ham muhokama markazida bo‘ldi. 

Keyingi yil larda mamlakatimizda 
xususiy mulk daxlsizligi va mol-mulkning 
haqiqiy bozor bahosini shakllantirish 
hamda uning ishonchliligini ta’minlashga 
qaratilgan keng ko‘lamli islohotlar amalga 
oshirilmoqda.

O‘z navbatida, mazkur sohadagi 
islohotlar baholash yo‘nalishidagi sud-
ekspertlik va baholash faoliyatining 
yanada rivojlantirilishida, sohada qonun 
ustuvorligi ta’minlanishida, inson huquq va 
erkinliklarining kafolatli himoya qilinishida 
hamda mamlakat imizning xalqaro 
reyting va indekslardagi ko‘rsatkichlari 
yaxshilanishida muhim ahamiyat kasb 
etmoqda.

Shu bilan birga, bugungi kunda 
baholash faoliyatini tartibga soladigan 

amaldagi  qonunchi l ik  huj jat lar ida 
ayr im muammolarning mavjudl ig i 
mazkur faoliyat turini ham qayta ko‘rib 
chiqishni taqozo etayotir. Xususan, sud 
ekspertlari va baholovchi tashkilotlar 
uchun umumiy baholash qoidalari hamda 
tartiblari belgilanmagani ushbu sohani 
takomillashtirish yuzasidan normativ-
huquqiy hujjatlarga o‘zgartir ish va 
qo‘shimchalar kiritish zaruratini yuzaga 
keltirmoqda.

Ushbu qonun loyihasi bilan “Baholash 
fao l i ya t i  t o ‘ g ‘ r i s i da ”g i  Qonunga 
baholovchi nazorat qiluvchi yoki huquqni 
muhofaza etuvchi organlar o‘tkazadigan 
tekshirishlarda va boshqa tadbirlarda 
baholovchi tashkilot hamda ushbu organlar 
o‘rtasida tuzilgan shartnoma asosidagina 
ekspert sifatida ham ishtirok etishi 
mumkinligini nazarda tutuvchi o‘zgartirish 
kiritilmoqda.

Bundan tashqari, “Sud ekspertizasi 
to ‘g ‘ r i s ida”g i  Qonunga baho lash 
to‘g‘risidagi hisobotlarda qo‘llanilgan 
usullarning ilmiy asoslanganligi yuzasidan 
sud ekspertizasini uch yil ish stajiga 
ega bo‘lgan sud ekspertlari tomonidan 
o‘tkazilishiga yo‘l qo‘yilishi bo‘yicha 
qo‘shimcha kiritilyapti. Tekshirishlarni 
o‘tkazishda sud ekspertining xulosasiga 

qo‘yilgan talablarga, shuningdek, tegishli 
sohadagi qonunchilik hujjatlariga amal 
qilish bo‘yicha sud ekspertining majburiyati 
nazarda tutilmoqda.

Ushbu qonun loyihasi baholash 
to‘g‘risidagi hisobotlarning ishonchliligini 
tekshirishdagi muammolarni bartaraf 
etishga qaratilgani bilan ahamiyatli. Uning 
qabul qilinishi fuqarolarning ortiqcha 
chiqimdorligining kamaytirilishiga, ayni 
chog‘da yurtimizda mol-mulkning haqiqiy 
qiymatini aniqlashda yagona yondashuvning 
joriy etilishiga xizmat qiladi.

Majlisda qonun loyihasi deputatlar 
tomonidan qabul qilindi.

Qonun loyihasi mas’ul 
qo‘mitaga qaytarildi

M a j l i s d a  q i s h l o q  x o ‘ j a l i g i g a 
mo‘ljallangan yerlarni ikkilamchi ijaraga 
berish va ulardan samarali foydalanish 
tartibini takomillashtirishga qaratilgan 
qonun loyihasi ikkinchi o‘qishda ko‘rib 
chiqildi.

Ta’kidlanganidek, bugungi kunda 
mamlakatimizda qishloq xo‘jaligiga 
mo‘ljallangan yerlarning dala chetlarida 
34,5 ming gektar, kollektor-drenajlar 
a t ro f i da  24 ,5  m ing  gek ta r  ye r 
maydonlarida qo‘shimcha 340 ming tonna 
qishloq xo‘jaligi mahsulotlari yetishtirish 
imkoni mavjud. Bu esa, o‘z navbatida, 
mamlakatda oziq-ovqat xavfsizligini 
ta’minlash bilan birga, mahsulotlarni 
eksport qil ish imkoniyatini yanada 
kengaytiradi.

Mazkur qonun loyihasi bilan qishloq 
xo‘jaligiga mo‘ljallangan yer uchastkalari 
dala chetlaridagi kollektor-drenaj va 
sug‘orish tarmoqlarining atroflaridagi 
yer maydonlarini  qishloq xo‘ jal igi 
mahsulotlarini yetishtirish uchun o‘n 
yilgacha bo‘lgan muddatga qonunchilik 
talablarini hisobga olgan holda ikkilamchi 
ijaraga berish ko‘zda tutilmoqda.

Ikkinchi o‘qishga tayyorlangan mazkur 
qonun loyihasida dala chetlaridagi 
kollektor-drenaj va sug‘orish tarmoqlari 
atroflaridagi yer maydonlarini qishloq 
xo‘jal igi mahsulotlarini yetishtir ish 
uchun ijaraga berish, bog‘ va tokzor 
qator oralaridan samarali va oqilona 
foydalanishga qaratilgan normalar aniq 
belgilandi.

Shuningdek, loyihadagi “maqbul 
ekinlar” tushunchasini aniq talqin qilish 

maqsadida qishloq xo‘jaligi ekinlarini 
oqilona joylashtirish tartibiga asosan ekish 
belgilandi va Yer kodeksiga kiritilayotgan 
qo‘shimchalarni moddalar predmetidan 
kelib chiqib, ularni amaldagi qonunchilik 
normalariga muvofiqlashtirdi. 

Bundan tashqari, loyiha bilan Suv 
xo‘jal igi obyektlari xavfsizl igini va 
suvdan foydalanishni nazorat qilish 
inspeksiyasiga suv obyektlarida suvning 
oqilona boshqarilishi, suvdan foydalanish, 
sohadagi huquqbuzarliklarni aniqlash, 
ularning kelib chiqish sabablari va shart-
sharoitlarini bartaraf etish choralarini 
ko‘rish huquqlari berilmoqda.

Qizg‘in o‘tgan majlisda deputatlar 
tomonidan loyiha yuzasidan ayrim 
e’tirozlar bildirildi. Xususan, loyihada 
nazarda tutilgan fermer xo‘jaliklariga dala 
chetlaridagi yer maydonlarini qishloq 
xo‘jal igi mahsulotlarini yetishtir ish 
uchun qonunchilikka muvofiq ikkilamchi 
ijaraga berish huquqi boshqa moddada 
majburiyat sifatida yuklanayotgani 
nomuvofiqlikni keltirib chiqarayotgani 
aytib o‘tildi.

Muhokamadan so‘ng asosli savollarga 
sabab bo‘lgan ayrim moddalarni qayta 
ishlash va maromiga yetkazish maqsadida 
qonun loyihasi mas’ul qo‘mitaga qaytarildi.

“Xalq so‘zi”.

DA’VO ARIZALARINING 
AKSARIYATI QANOATLANTIRILGAN

Q a y d  e t i s h 
joizki, Ombudsman 
tomonidan nafaqat 

h a r a k a t l a n i s h  e r k i n l i g i 
c h e k l a n g a n  s h a x s l a r 
saqlanadigan maskanlarda 

TA’SIRCHAN PARLAMENT VA 
JAMOATCHILIK NAZORATI 

O‘RNATILADI

1 saqlanayotgan shaxslarga 
ruhiy, psixologik, j ismoniy 
yoki boshqacha tarzda bosim 
o‘tkazilganligi to‘g‘risidagi 
shikoyatlar, balki Internet 
jahon axborot tarmog‘ida 

bu kabi holatlar yuzasidan 
t a r q a l g a n  x a b a r l a r  h a m 
to ‘ l i q  nazo ra tga  o l i ngan 
va tegishli tartibda rasmiy 
munosabat bildirilgan.

Qo‘mita a’zolari hisobotni 

t inglab, qiynoqqa sol ish, 
shafqatsiz, g‘ayriinsoniy va 
qadr-qimmatni kamsituvchi 
muomala hamda jazo turlari 
qo‘llanilishining oldini olish 
m a q s a d i d a  o ‘ t k a z i l g a n 
monitoringlar soni va sifati o‘sib 
borayotganini ijobiy ko‘rsatkich 
sifatida qayd etdi.

Shu bi lan birga, ahol i 
murojaatlarida ko‘tarilayotgan 
dolzarb masalalarga ijobiy 
yechim topish maqsadida 
tegishli idora va tashkilotlar 
bilan hamkorlikdagi ishlarni 
kuchaytirish muhimligi bildirildi.

Majlisda bir qator takliflar 
ham ilgari surildi. Masalan, 
r a q a m l i  t e x n o l o g i y a l a r 
shiddat bilan rivojlanayotgan 
d a v r d a  O m b u d s m a n g a 
murojaat qilishning tez va 
qulay imkoniyatini beruvchi 
mobil ilovani ishlab chiqish 
hamda yo‘lga qo‘yish zarurligi 
ta’kidlandi.

1

MAS’ULIYAT, TALABCHANLIK VA IJRO INTIZOMI
Raqamlashtirish va 

kooperatsiya
Bu yil 127 ming gektar yerda tuproq 

unumdorligini oshirish va 677 ming 
gektar yaylovlarni degradatsiyadan 
chiqar ish bo‘y icha yangi  dastur 
amalga oshiriladi. Joriy yilda bog‘, 
tokzor, sabzavot, poliz, ozuqa ekini va 
issiqxonadan iborat 1,8 mln. gektar 
yerlarni ham to‘liq raqamlashtirishga 
topshiriq berildi. Shuningdek, ushbu 
yerlarda ekinlar joylashuvi, vegetatsiya 
jarayoni, hosildorligi, mineral o‘g‘it sarfi 
“Agroplatforma”da yuritiladi. Bu ham 
sohada turli “o‘yinlar”ning oldini olishga 
xizmat qiladi. Meva-sabzavot yetishtirish 
va eksportini oshirish uchun esa aholiga 
yana 60 ming gektar yerni tarqatishga 
qaror qilindi. Buning natijasida 1,5 mln. 
tonna qo‘shimcha mahsulot olib, eksportni 
yana 200 mln. dollarga oshirish mumkin 
bo‘ladi.

Yo s h l a r n i  d e h q o n c h i l i k  s i r -
a s r o r l a r i d a n  x a b a r d o r  q i l i s h , 
bandligini ta’minlash ham muhim. 
Asosiysi, aholiga bo‘lib berilgan yer 
maydonlari hamda tomorqa yerlariga 
sanoat va kooperatsiyani keng olib 
kirib, qo‘shimcha 1 mlrd. dollarlik 
mahsulot yetishtirish mumkin. Buning 
uchun 1 trln. so‘m kreditga resurs 
ajratiladigan bo‘ldi. Ushbu kreditlar 
koopera ts i ya  asos ida  mahsu lo t 
yetishtirish, texnika, aylanma mablag‘ 
uchun 100 mln. so‘mgacha garovsiz, 
150 mln. so‘mgacha garov ta’minoti 
50 foizga pasaytirilgan holda beriladi. 
Shuningdek, 10 mingta texnika fermer 
va dehqonlarga 10 yil muddatga 3 yil 
imtiyozli davr bilan lizingga beriladi. 
Chetdan olib kelinib, lizingga beriladigan 
motokult ivator va minitraktorlarga 
bojxona imtiyozi uch yilga uzaytiriladi. 
Bu imtiyozlarning barchasi dehqonning 
moddiy manfaatdorligini oshirish uchun 
joriy etilmoqda. 

O z i q - o v q a t  x a v f s i z l i g i n i 
ta’minlashda har qarich yerdan har 
bir faslda unumli foydalanish muhim 
ahamiyatga ega. Aytish mumkinki, 
issiqxonalarda mahsulot yetishtirishni 
qo‘llab-quvvatlash shular jumlasidan. 
Davlatimiz rahbari mutasaddilarga 
issiqxona xo‘ ja l ik lar in i  kredi t lash 
mexanizmini qayta ko‘r ib chiqish 
topshir ig ‘ in i  bergani  bej iz emas. 
Prezident yoqi lg ‘ is iz is i t i ladigan, 
ixcham issiqxonalarni barpo qilish 
tajribasini qo‘llab-quvvatlab, tayyor 
holda topshirish sharti bilan 10 sotixli 
200 tagacha ixcham issiqxona qurish 
vazifasini qo‘ydi. Ushbu maqsadlarga 
“Oilaviy tadbirkorlik” dasturi doirasida 
100 mln. so‘mgacha garovsiz kredit 
beriladi. 

Xalqaro brendlar va 
investitsiyalar oqimi

Kelgusi ikki yi lda 5 ta xalqaro 
brendni jalb qilib, ishlab chiqarishni 
yo‘lga qo‘yish topshirilgani alohida 
e’tiborga molik. Jahon bankidan jalb 
qilingan mablag‘lar hisobidan yangi 

loyihalar uchun 10 yi l  muddatga, 
aylanma mablag‘ uchun 2 yilga milliy 
valyutada 18 foizdan kredit ajratiladi. 
Mashhur brendlar  buyurtmalar in i 
O‘zbekiston korxonalariga joylashtirish 
b i l an  shug ‘u l l anad igan  so rs ing 
kompaniyalarni jalb qilish xarajatining 
50 foizi qoplanadi. Bunda har bir 
brendga 500 mln. so‘mgacha subsidiya 
beriladi.

Bugungi  davr har bir  sohaga 
sarmoyalar kiritishni talab etmoqda. 
Prezidentimiz tomonidan 2024-yilda 
mavjud loyihalar hisobidan 655 mln. 
dollar xorijiy investitsiyani o‘zlashtirish 
vazifasi qo‘yildi. Shuningdek, to‘g‘ridan-
to‘g‘ri investitsiya ishtirokida 500 mln. 
dollarlik yangi loyihalarni boshlash ko‘zda 
tutilmoqda. Agar Qishloq xo‘jaligini 
r ivoj lantir ish xalqaro jamg‘armasi 
vakolatxonasini O‘zbekistonda ochishga 
erishsak, agrar sohaga investitsiyalar 
oqimi yanada ko‘payadi. 

Deylik, chorvachilik xo‘jaliklarini 
aylanma mablag‘ bilan ta’minlashga ham 
1 trln. so‘m imtiyozli kredit yo‘naltiriladi. 
Ushbu kreditlarning 18 foizdan oshgan 
qismi Tadbirkorlik jamg‘armasidan 
tadbirkorlarga qoplab beriladi. Joriy yilda 
baliq yetishtirish hajmini 1 mln. tonnaga 
yetkazish va qo‘shimcha 50 ming aholini 
band qilish ko‘zlanyapti. Daryo bo‘ylarida 
kamida 500 ta havza tashkil qilib, 
kooperatsiya asosida baliq yetishtirish 
yo‘lga qo‘yiladi. “Oilaviy tadbirkorlik” 
dasturi doirasida baliq boqish uchun 
garovsiz kreditni 100 mln. so‘mgacha 
oshirish taklif qilindi.

P r e z i d e n t i m i z  i p a k c h i l i k n i 
r i vo j l an t i r i shga  a loh ida  e ’ t i bo r 
qaratib, tarmoqda keskin o‘zgarish 
qilish zarurligini ta’kidladi. Vyetnam va 
Xitoy tajribasi asosida pillani sanoat 
usulida yetishtirish yo‘lga qo‘yiladi, 
pi l la yet isht iruvchi larning moddiy 
manfaatdorligi oshiriladi. Buning uchun 
ikki bosqichda bozor tamoyillariga 
o‘tiladi. Birinchi bosqichda bu yil pilla 
narxi 25 foizga oshiriladi. Aholiga pilla 
yetishtirish uchun subsidiya beriladi va 
pilla yetishtiruvchilar daromad solig‘idan 
ozod qilinadi. 

Ikkinchi bosqichda esa 2025-yildan 
narxni davlat belgilashi, klasterlarga 
tumanlarn i  b i r ik t i r ish ,  fermer  va 
kasanachilar o‘zi yetishtirgan pillani 
faqat klasterlarga sotish amaliyotidan 
voz kechi ladi .  Ya’n i  p i l la  fermer 
va klaster o‘rtasida erkin narxda 
tuziladigan shartnoma asosida yoki 
b i r ja  orqal i  sot i lad i .  Ipak qur t in i 
xonadonlarga tarqatib, o‘rma tutzor 
tashkil etish va uy sharoitida tayyor 
ipak ishlab chiqarishni rag‘batlantirish 
bo‘yicha tizim yaratiladi. 

Ozuqa-yem bazasini ko‘paytirish 
uchun bu yil dalalar atrofida 150 
mln. tup yangi navl i  hosi ldor tut 
ko‘chatini ekish rejalashtirilmoqda. 
Ipakch i l ik  i lmiy- tadq iqot  ins t i tu t i 
huzurida 2 ta naslli urug‘lik stansiyasi 
ishga tushiriladi. Institutga xitoylik 
mutaxassislar taklif qilinib, naslli ipak 
qurti zotlarini yaratish boshlanadi.

Tanlovda qatnashish
istagida bo‘lgan tashkilotlar 

vakillaridan quyidagilar talab qilinadi:

investor yoki qurilish tashkilotining 
nizomi va guvohnomasi;

Bunda, albatta, yer va suvdan unumli 
foydalanish orqali har qachongidan 
barakaliroq hosil olish muhim o‘rin tutadi. 
Boshqacha aytganda, agrar sohani 
rivojlantirish uchun hali bajariladigan 
ishlar ko‘lami nihoyatda ko‘p. Xususan, 
yaqin o‘n yillikdagi vazifalar O‘zbekiston 
Respub l i kas i  q ish loq  xo ‘ ja l ig in i 
rivojlantirishning 2020 — 2030-yillarga 
mo‘ljallangan strategiyasida aniq belgilab 
qo‘yilgan. Aytish joizki, strategiyada qayd 
etilgan vazifalarning ayrimlari allaqachon 
amaliyotga joriy etilgan, ba’zilari esa 
tajriba-sinov tariqasida qo‘llanilmoqda. 
Ya’ni jarayon strategiya talablari asosida 
izchil davom ettirilmoqda. 

Ilm-fan va innovatsion 
g‘oyalar

Prezidentimiz raisligida qishloq 
xo‘jaligida yangi zaxiralarni ishga solish 
hamda 2024-yilgi ustuvor vazifalar 
yuzasidan o‘tkazilgan videoselektor 
yig‘il ishida asosiy e’tibor ana shu 
masalalarga, xususan, qishloq xo‘jaligida 
yer unumdorligini oshirish, tannarxni 
kamaytirish, suvni tejashga qaratilib, 
galdagi vazifalar belgilab olindi. 

Yig‘ilishda yer va suv resurslari 
cheklangan sharoitda yangicha ishlab, 
mahsulotn i  ko ‘payt i r ish,  sohaga 
sanoat muhitini olib kirish zarurligi 
ta’kidlandi. Masalan, yurtimizda bir 
gektar maydondan olinadigan o‘rtacha 
hosil salmog‘i ilg‘or mamlakatlardagiga 
qaraganda ancha kam. Lekin o‘g‘it 
ham, yonilg‘i ham, suv ham 2 karra 
ko ‘p  ish la t i lad i .  Shuning uchun 
xorijdan serunum chigit va urug‘lar 
olib kelib, dehqon va fermerlar yangi 
agrotexnologiyalar asosida o‘qitilib, 
hosildorlikni paxtada gektariga 50 
sentnerga, g‘allada 100 sentnerga 
yetkazish mumkinligi aytildi.

Respublikamizda jami sug‘oriladigan 
yer maydoni 4,3 mln. gektarni tashkil 
etadi. Afsuski, uning salkam yarmi turli 
darajada sho‘rlangan. Ayni chog‘da 
dunyo miqyosida qishloq xo‘jaligi bilan 
bog‘liq jiddiy muammolar ham ortib 
boryapti. Iqlim o‘zgarishi, suv tanqisligi, 
oziq-ovqat xavfsizligi, mahsulotlar sifatini 
saqlash masalalari shular jumlasidan. 
Bular biz uchun ham begona emas. 
Bunday muammolarga yechim topish esa 
bugunning eng dolzarb masalasi. 

Shunday ekan, aholi soni yildan-
yilga ko‘payib borayotganini hisobga 
olib, mahsulot yetishtirishda qo‘shimcha 
imkoniyatlarni ishga solish maqsadga 
muvofiq. Bunda, birinchi navbatda, ilm-
fanga tayanish, sohaga zamonaviy ilmiy 
ishlanmalarni, innovatsion g‘oyalarni 
qo‘llash orqaligina masalaga yechim 
topish mumkin. 

Yig‘ilishda qishloq xo‘jaligi ham 
miqdor, ham samaradorlik jihatidan 
rivojlanayotgani qayd etilib, klaster tizimi 
orqali yuqori unumli texnika va chuqur 
qayta ishlash kirib kelayotgani aytildi. 
Jumladan, 2023-yilda sohada ishlab 

tashkiliy tuzilishi bo‘yicha ma’lumot;
oxirgi  uch yi l l ik  (2021, 2022 va 

2023-yillar) moliyaviy holati to‘g‘risida 
ma’lumot (oxirgi uch yillik “F-1” va “F-
2” hisobotlari, pudrat shartnomalari, 
obyektn i  foydalan ishga topsh i r ish 

bo‘yicha nusxalari ilova qilinishi shart);
xizmat ko‘rsatuvchi bank tomonidan 

investor yoki quri l ish tashkilot ining 
qarzdorlik mavjud emasligi to‘g‘risida 
ma’lumotnoma;

soliq inspeksiyasi tomonidan investor 
yoki qurilish tashkilotining qarzdorligi 
mavjud yoki mavjud emasligi to‘g‘risida 
ma’lumotnoma hamda ishchi-xodimlari 
to‘g‘risida ma’lumot (soliq hisobotida 
ko‘rsatilgan ishchilar soni “milliy mehnat 
uz” bazasiga to‘g‘ri kelishini isbotlovchi 
hujjatlari ilova qilinishi shart);

investor yoki qurilish tashkilotining 
m o d d i y - t e x n i k a  b a z a s i  h a m d a 
quri l ish texnikasi va kichik quri l ish 
mexanizmlari to‘g‘risida ma’lumot (texnik 
pasportlarining nusxalari bo‘lishi shart);

qurilish rejalashtirilgan hududga loyiha 
taklifi (bosh reja, fasad, qavatlar rejasi, 
3D ko‘rinishda);

qurilish ishlarini olib borish, qurilish 

m u d d a t l a r i  v a  q u r i l i s h  s h a r t l a r i 
ko‘rsatilgan tarmoq rejasi (tasdiqlangan 
ko‘rinishda);

q u r i l i s h i  r e j a l a s h t i r i l a y o t g a n 
ko ‘p  qavat l i  tu rar joy  b ino la r idag i 
xonadonlarning eng kamida 50 foizini 
ichki  ishlar  organlar i  xodimlar i  va 
harbiy xizmatchilari uchun imtiyozli 
a rzon lasht i r i lgan narx larda sot ish 
bo‘yicha hisoboti (tijorat taklifi);

loyihalanayotgan ko‘p qavatli turarjoy 
binosi joylashgan hududda qo‘shimcha 
r a v i s h d a  a l o h i d a  t r a n s f o r m a t o r, 
avtomobillar turarjoyi, chiqindi tashlash 
joyi hamda bolalar maydonchasi bo‘lishi 
shart;

taklif uchun loyihalanayotgan ko‘p 
qavatli turarjoy binosining qavatlarini 
yer maydoni joylashgan tuman bosh 
arxitektori bilan maslahatlashgan holda 
kelishishi lozim.

 Mazkur shartlar bo‘yicha hamkorlik 

REKLAMA

INVESTOR VA QURILISH TASHKILOTLARI RAHBARLARI DIQQATIGA!
qilish istagidagi investor yoki qurilish 
tashkilotlari mutasaddilari 2024-yilning 
25-mart kuniga qadar tanlov yuzasidan 
qo‘sh imcha ma’ lumot  o l ish uchun 
quyidagi manzilga murojaat qilishlari 
mumkin.

Toshkent shahri, Mirobod 
tumani, Sodiq Azimov ko‘chasi, 
87-uy.
Toshkent shahar Ichki ishlar 
bosh boshqarmasi
Telefon: 71-206-44-08

Qurilishi rejalashtirilayotgan 
obyekt manzili:

Toshkent shahar IIBB tasarrufidagi 
Uchtepa tumani, 26-mavze, 23-uy orqa 
tarafida aholi punktlari atrofidagi 600 m2 
(0,06 ga) bo‘lgan bo‘sh yer maydoni.

O‘zbekiston Respublikasi Prezidentining 2019-yil 29-maydagi PQ-4343-
sonli qaroriga muvofiq, shuningdek, ichki ishlar organlari xodimlari va harbiy 
xizmatchilarining zamonaviy talab darajasida hamda arzon uy-joylar qurish 
va berish hisobidan ularni rag‘batlantirish hamda ijtimoiy himoya qilish 
darajasini oshirish maqsadida O‘zbekiston Respublikasi Prezidentining 
2022-yil 
8-fevraldagi PQ-118-sonli qarori, O‘zbekiston Respublikasi Vazirlar 
Mahkamasining 2019-yil 11-oktabrdagi 865-sonli qarori ijrosini ta’minlash 
maqsadida Uchtepa tumani Migratsiya va fuqarolikni rasmiylashtirish bo‘limi 
uchun xizmat xonalari va Toshkent shahar ichki ishlar organlari xodimlari 
uchun ko‘p qavatli turarjoy binolarini “tayyor holda topshirish” shartlari 
bilan davlat-xususiy sherikligi asosida qurish bo‘yicha investorlar va qurilish 
tashkilotlari mutasaddilari hamkorlikka taklif etiladi.

chiqarish 4,1 foizga o‘sib, 426 trln. so‘mni 
tashkil qildi. Eksport esa qariyb 2 mlrd. 
dollarga yetdi. 152 ming gektar bog‘ va 
tokzor barpo etilib, 185 ming tonna meva-
sabzavot, 31 ming tonna go‘sht va 485 
ming tonna sutni qayta ishlash quvvatlari 
ishga tushirildi. Yaqin tariximizda ilk 
bor paxtadan 3 mln. 700 ming tonna, 
g‘alladan 8 mln. tonna hosil olindi. 
Natijada qishloq xo‘jaligi aholining oziq-
ovqat mahsulotlariga bo‘lgan ehtiyojini 
ta’minlash bilan birga yangi-yangi ish 
o‘rinlari ochadigan muhim sohaga aylanib 
bormoqda.

Tannarx va hosildor 
nav

Bundan bir muddat oldin, ya’ni 
16-yanvar kuni 2024-yilda makroiqtisodiy 
barqarorlik va iqtisodiy rivojlanishni 
ta’minlash bo‘yicha ustuvor vazifalar 
muhokamasi yuzasidan o‘tkazilgan 
videoselektor yig‘ilishida ham davlatimiz 
rahbari agrar sohadagi o‘zgarishlarga 
alohida to‘xtalib, vazifalarni belgilab 
bergan edi. Shu jihatdan qishloq xo‘jaligi 
sohasini tubdan raqamlashtirish, eng 
so‘nggi ilg‘or dasturiy yechimlarni keng 
tatbiq etish, xodimlar, ayniqsa, yosh 
kadrlar ilmiy salohiyatini yuksaltirishga 
alohida e’tibor qaratilyapti. Ammo tizimda 
yechilishi lozim bo‘lgan muammolar bor. 

Birinchidan, tannarxni kamaytirish, 
yuqori  hosi l  beradigan urug‘  va 
ko‘chatlarni yetkazib berish, sanoat 
muhitini olib kirish bo‘yicha ayrim 
mutasaddi va hokimlar yetarl icha 
ishlamayotir. Shuning uchun o‘g‘it 
tannarxini 15 foizga kamaytirib, qishloq 
xo‘jaligini 900 ming tonna mineral o‘g‘it 
bilan ta’minlash vazifasi qo‘yildi. Bu 
yildan ilk bor chetdan olib kelingan 
chigitni ekishga ruxsat berildi. Shu 
munosabat bilan bir oy muddatda xorijdan 
3 ming tonna urug‘lik chigitni olib kelish 
topshirildi. Umuman, joriy yilda 100 ming 
gektar yerda yuqori hosildor xorijiy g‘o‘za 
navlarini ekish yo‘lga qo‘yiladi. 

Fermerlar manfaatdorligini yanada 
oshirish uchun bu yil g‘allachilikda ham 
yangiliklar bo‘ladi. Joriy yilda, paxtadagi 
kabi, g‘allada ham imtiyozli kreditni 
to‘g‘ridan-to‘g‘ri fermerga berish tizimi 
joriy qilinadi. Bundan tashqari, davlat 
resursi uchun sotib olingan bug‘doyni 
daladan tashib kelish va saqlash 
xarajati 2024-yilda ham to‘liq budjetdan 
qoplanadi. Prezident yana 70 ta tumanda 
mineral o‘g‘it saqlash omborlarini tashkil 
etish bo‘yicha topshiriq berdi. Busiz 

qishloq xo‘jaligi ekinlari hosildorligini 
oshirib bo‘lmaydi. Boz ustiga, o‘g‘it sifati 
va ustamasi bo‘yicha ayrim tumanlarda 
e’tirozlar bo‘layotir. 

Prezident mutasaddilarga, fermerlarga 
o‘z hisobidan o‘g‘it sotib olishda qulay 
moliyaviy mexanizmlarni joriy qilish 
bo‘yicha taklif kiritishga topshiriq berdi 
(masalan, bank yoki sug‘urta kafolati 
asosida bo‘lib-bo‘lib to‘lash, tijorat krediti 
foizlarini pasaytirish). 

Yana b i r  yangi l ik .  Joy lardagi 
omborlardan klaster va fermerlarga 
mineral o‘g‘itni tashishda transportni 
logistika portalida majburiy ro‘yxatdan 
o ‘ tkaz ish  tar t ib i  bekor  q i l inad i . 
Shuningdek, fermerlarga yonilg‘ini 
o‘z vaqtida yetkazib berishda nazorat 
kuchaytiriladi. Natijada fermerlarni 
qiynayotgan muammolarga yechim 
topiladi. 

Suvni isrof qilish uvol
Ochig‘i, mamlakatimizda suvdan 

tejab-tergab foydalanishda muammolar 
yetarli. Hamon ongimizda “suv tekin” 
degan qarashlar bor. Mintaqamizda 
yildan-yilga suv tanqisligi kuchayib 
borayotgan sharoitda suvni tejash, buning 
uchun kanallarni betonlash davr talabiga 
aylangan. 

P r e z i d e n t i m i z  y i g ‘ i l i s h d a 
ta’kidlaganidek, 75 ta yirik kanalni 
betonlashga budjetdan 680 mlrd. so‘m 
ajratilgan. Asosiy maqsad eng ko‘p suv 
yo‘qotiladigan kanallarni sug‘orish davri 
boshlanishigacha betonlashdan iborat. 
Ammo Qashqadaryodagi loyihasi tayyor 
9 ta kanalni beton qoplamaga o‘tkazish 
ishlari bor-yo‘g‘i 34 foizga bajarilgan. 

Yoki Sirdaryodagi uchta kanalda 
betonlash bo‘yicha bajarilgan ishlar 10 
foizga ham yetmaydi. Prezident hamma 
kuchni to‘liq safarbar qilib, vegetatsiya 
davri boshlanguncha betonlash ishlarini 
yakunlash, kanallar atrofida daraxt ekish 
zarurligini ta’kidladi. 

F e r m e r  v a  d e h q o n l a r n i n g 
manfaatdorligini oshirish davlatimiz 
rahbarining doimiy e’tiborida. Shu 
maqsadda 2024-yilgi paxta va g‘alla 
hosili uchun budjetdan 10 trln. so‘mdan 
ziyod imtiyozli resurslar ajratildi. Klaster, 
fermer va dehqonlar imtiyozli kredit 
ol ishini osonlashtir ish maqsadida 
shaffof platforma ishga tushdi. Ammo 
ta’kidlanganidek, 2024-yil paxtasini sotish 
bo‘yicha fyuchers shartnomasi tuzgan 
fermerlarning ma’lum qismi kreditlarni 
haligacha olmagan. Sababi ayrim banklar 
“Resurs yo‘q, garov ta’minoti kerak”, 
degan bahonalar bilan tayyor mablag‘ni 
bermayapti. 

Shuningdek, endi klasterlarning 
fermerlar oldidagi qarzdorligi masalasi 
ham o‘z yechimini topadi. Yangi tizimga 
ko‘ra, oldingi qarzini 1-aprelgacha 
yopmagan klaster bi lan fyuchers 
shartnomasi bekor qilinadi va fermerga 
paxtani birjada sotishga ruxsat beriladi. 
Ma’ lumotni  e lekt ron p lat formaga 
to‘liq kiritgan va fyuchers shartnoma 
imzolagan fermerga kredit ko‘pi bilan 
uch kun ichida ajrati l ishi shartl igi 
ta’kidlandi. 

DAVLATIMIZ RAHBARI QO‘YGAN VAZIFALARNING MUHIM SHARTI

Qishloq xo‘jaligi sohasida amalga oshirilayotgan islohotlar, eng avvalo, bugungi 
kunda dunyoda global muammoga aylanib borayotgan oziq-ovqat xavfsizligini 
ta’minlashga, qolaversa, aholi dasturxoniga arzon va mo‘l-ko‘l mahsulotlar yetkazib 
berishga qaratilgani bilan muhim ahamiyat kasb etadi. Binobarin, oziq-ovqat xavfsizligi 
keng qamrovli ijtimoiy-iqtisodiy, demografik va ekologik omillarga bog‘liq bo‘lib, 
mamlakat rivojlanishining asosiy tarkibiy qismlaridan biri hisoblanadi. Uning zamirida 
sug‘oriladigan yerlardan oqilona va samarali foydalanib, hosildorlikni muttasil oshirish, 
pirovardida esa aholi uchun daromadli bo‘lgan doimiy ish o‘rinlari yaratishdek ustuvor 
vazifalar mujassam.

Xulosa o‘rnida aytganda, belgilangan vazifalarning samarali ijrosi 
iqtisodiyotimizning qon tomirlaridan bo‘lgan qishloq xo‘jaligining har bir 
tarmog‘ini ilg‘or tajribalar asosida rivojlantirish, sohaga innovatsiyalarni olib 
kirishni ko‘paytirish, aholini sifatli oziq-ovqat mahsulotlari bilan ta’minlash, 
qo‘shimcha daromadli ish o‘rinlari sonini ko‘paytirish imkonini beradi. Amaliy 
natijalarga erishish uchun esa mas’uliyat, talabchanlik va ijro intizomiga amal 
qilishimiz lozim. Bu davlatimiz rahbari soha xodimlari oldiga qo‘ygan vazifalar 
ijrosining muhim shartidir. 

Sayfulla ALIBEKOV, 
Toshkent davlat agrar universitetining Axborot tizimlari va 

texnologiyalari kafedrasi dotsenti, 
fizika-matematika fanlari nomzodi.

XALQARO 
BOBURSHUNOSLIK

ILMIY PLATFORMASI
Bu safar va ilmiy 

izlanishlar natijasida 
mingdan ziyod noyob 

kitoblar hamda qo‘lyozma 
asarlar yurtimizga olib kelinib, 
fond qoshidagi “Bobur va jahon 
madaniyati” kitob muzeyiga 
jamlangan va ilmiy muomalaga 
kiritilgan.

S h u  k u n g a c h a  f o n d 
homiyligida 50 dan ziyod 
kitoblar nashr etilgan bo‘lib, 
birgina “Boburnoma”ning o‘zi 
uch marta qayta chop qilindi va 
kitobxonlar qo‘liga yetib bordi. 
Bugungi yoshlarga tushunarli 
bo‘lsin deb “Boburnoma”ning 
tabdili yaratildi.

A n j u m a n d a  t a n i q l i 
boburshunos olimlar Vahob 
Rahmonov hamda Karomat 
Mullaxo‘jayeva tomonidan 
amalga oshirilgan “Boburnoma” 
asari tabdilining to‘ldirilgan 
yang i  nash r i  t aqd imo t i 
qa tnashch i la r  e ’ t i bo r iga 
havola q i l ind i .  Shundan 
so‘ng Bobur Mirzo siymosini 
abadiylashtirish, uning o‘lmas 
merosini keng targ‘ib etishga 
qaratilgan ezgu ishlar, xususan, 
Andijon viloyati hokimligining 
qo‘llab-quvvatlashi asnosida 
Xalqaro boburshunoslik ilmiy 
elektron platformasi yaratilgani 
ta’kidlandi.

Ushbu platforma uchun 
xa r i d  q i l i ngan  i n t e rne t 
maydoni hajmi 20 mingdan 
ziyod kitob, maqola kabi 
f ay l l a rn i ng  yuk l amas in i 
o‘zida mujassamlashtirishga 
qodir. Platformaning bosh 
sahifasiga tanlangan kontent 
va  ma ’ lumot la r  mak tab 
yoshidagi bolalardan tortib 
katta yoshli auditoriyani ham 
o‘ziga jalb qilishi nazarda 

tutilib, boburiylar davriga oid 
sara miniatyuralar, asarlardan 
iqtiboslar hamda “O‘zbekkino” 
ijodkori, rejissyor Bobur Sher 
o‘g‘li tomonidan suratga olingan 
“Zahiriddin Muhammad Bobur” 
hujjatli tarixiy dramasidagi 
v i d e o l a v h a l a r  o r q a l i 
mavzu lash t i r i l gan  ho lda 
joylashtirilgan. 

P lat formaning “Vi r tua l 
sayohat” bo‘limida “Bobur va 
jahon madaniyati muzeyi”, 
“Bog‘i Bobur istirohat bog‘i”, 
“Boburning ramziy qabri”, 
“Bobur nomidagi xalqaro 
jamoat  fond i ” ,  “And i jon 
shaharsozl ik madaniyat i ” 
muzeylariga sayohat qilish 
imkoniyati ham yaratilgan.

“Buyuk boburiylar sulolasi, 
davlat xaritasi va madaniyati” 
deb nomlanuvchi bo‘limda 
Z a h i r i d d i n  M u h a m m a d 
Bobu rn ing  temur i y l a rga 
tutashgan ota tomonidan 
s h a j a r a s i  a k s  e t g a n . 
“Kutubxona” deb nomlanuvchi 
bo‘limi esa ulug‘ shoirning 
ijodiy merosi, qo‘lyozmalari, 
konferensiya to ‘p lamlar i , 
miniatyuralar, ilmiy nashrlar, 
“Bobur va dunyo” jurnali, 
media, boburshunoslik kabi 
yo‘nalishlardan tashkil topgan.

H o z i r g i  k o ‘ r i n i s h 
platformaning poydevor qismi 
sanalib, 4 oy mobaynida 
t a y y o r l a n d i .  E n d i l i k d a 
platformaning mobil ilovasini 
yaratish, tarmoqlarini ham 
ommabop, ham ilmiy asosda 
to‘ldirib borish reja qilingan.

Anjumanda ishtirokchilarni 
qiziqtirgan savollarga batafsil 
javob berildi.

Rahmatjon BOBOJONOV
(“Xalq so‘zi”).

QURILISH MATERIALLARI 
NAMOYISHI UCHUN 

QULAY MAYDON
S h u n i n g d e k , 

t a d b i r  d o i r a s i d a 
5-xalqaro qur i l ish 

sanoati anjumani — “ICCI 
—  2 0 2 4 ”  h a m  t a s h k i l 
etilyapti. Anjumanda yetakchi 

kompaniyalar, moliya institutlari 
vakillari va xalqaro ekspertlar 
qatnashib, nafaqat xorij iy 
tajriba bilan tanishish, balki 
qurilish sohasidagi mahalliy 
loyihalarni potensial investorlar 
va hamkorlar bilan o‘zaro 
manfaatli aloqalarni yo‘lga 
qo‘yish imkoniyatidan samarali 
foydalanishayotir.

Ma’lumot uchun aytish 
joizki, “UzBuild” bundan yigirma 
to‘rt yil avval tashkil etilgan. 
Ko‘rgazma boshidanoq asbob-
uskunalar,  texnologiyalar 
va qurilish materiallarining 
eng yangi namunalari bilan 
tan i sh i sh  uchun  noyob 

b iznes  maydon s i fa t ida 
qurilish sanoatining yetakchi 
kompaniyalari e’tiborini tortdi. 

Shu qisqa vaqt ichida 
k o ‘ r g a z m a d a  k o ‘ p l a b 
m a m l a k a t l a r d a n  y i r i k 

kompaniyalar ishtirok etdi. 
“UzBuild” tufayli O‘zbekistonga 
quri l ish sanoati  bo‘yicha 
investitsiyalar va texnologiyalar 
jalb qilindi, mahalliy eksportchilar 
yangi bozorlar, xorijiy hamkorlar 
hamda kontragentlarni topdi. 
Tadbir o‘z qamrovi bo‘yicha 
na faqa t  O ‘ zbek i s tonda , 
balki butun Markaziy Osiyo 
mintaqasida yagona sanaladi. 

“Qurilish — UzBuild — 
2024” ko‘rgazmasi 1-martga 
qadar davom etadi.

Rahim ShERQULOV
(“Xalq so‘zi”).

Sirojiddin VOHIDOV
olgan suratlar.

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.32   Topshirildi — 00.25         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir R. Sherqulov.

Musahhih S. Islomov.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  142. 15 736 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 29-fevralKO‘ZGU 	  www.xs.uz        /xalqsuzi.uz         @xs_uz

REABILITATSIYA –
SOG‘LOM HAYOTGA 
QO‘YILGAN QADAM

HASSOS SO‘Z SAN’ATKORI

Nogironl ig i  bo‘ lgan shaxslarni 
qo‘llab-quvvatlash, ushbu shaxslarga 
yordam berish, ularning uyushmalari va 
tashkilotlari bilan muloqot qilish, sharoit 
yaratish davlat ahamiyatiga molik masala 
ekani shubhasiz. 

Shu yilning 20-fevralida Prezident 
Shavkat Mirziyoyev raisligida ijtimoiy 
himoya sohasidagi xizmatlar qamrovini 
yanada kengaytirish bo‘yicha ustuvor 
vaz i fa la r  yuzas idan o ‘ tkaz i lgan 
videoselektor yig‘ilishida ko‘tarilgan 
masalalarga ham ayni shu ijtimoiy 
davlat prizmasidan qaraydigan bo‘lsak, 
hammasi yanada oydinlashadi.

Yagona milliy dastur — 
asosiy zarurat

Yi g ‘ i l i s h d a  t u m a n  m a r k a z i y 
shifoxonalarida bemorlar va nogironligi 
bo‘lgan shaxslarni reabilitatsiya qilish 
uchun o‘rinlar ajratish, poliklinikalarda 
tibbiy reabilitatsiya xonalarini tashkil 
etish bo‘yicha berilgan topshiriqlarning 
zamirida ham ayni shu ezgu niyat yotibdi. 

Och ig ‘ i n i  ay tganda ,  hoz i r da 
reabilitatsiya tibbiyoti fizioterapiya 
bo‘limlari faoliyatiga asoslanib, muolajalar 
o‘rta tibbiyot xodimlari tomonidan amalga 
oshiriladi. Bu bo‘limlarning ko‘pchiligida 
reabilitatsiya shifokorlari yetishmaydi.

tavsiflaydi. Shoirning “men dunyoni osmondagi rang 
bildim, bu dunyoni ko‘chib borgan ko‘ch bildim”, degan 
misralari ham odamni o‘ylantiradi.

“Dunyo so‘zi tuzsiz taomdir go‘yo”, “Dunyo — vujud 
uchun bir temir qafas” yoki yana ham qat’iyroq qilib: 
“Dunyo — botqoq, bo‘g‘zinggacha botarsan”, degan 
shoirning shafqatsiz ogohlantirishlarini o‘qigan o‘quvchi 
hushyor tortadi. 

Barcha ogohlantirish va tanbehlardan shoirning 
murodi yaxshilikdir: “Yaxshidir dunyoda qolsa yaxshi 
ot”. Boshqa bir tomondan, shoir ishq-muhabbat 
mavzusida Menglixondan so‘z ochganida go‘zal 
dunyoga duch keladi: 

Dunyo Bog‘i Eramdir, sen uning yashnoq guli,
Men esa senga oshiq qafas ichra bulbuli,
Gul yuzingda niqobdir ul Laylining sunbuli,
Ne sababdan qiynaysan bir g‘arib oshiq qulni?
Oy jamoling ishqida bo‘ldim devona, Mengli.
Haqiqatan ham, inson qalbining javhari bo‘lgan 

muhabbat tuyg‘usi olamni o‘zga bir nazar bilan 
ko‘rishga undaydi. 

“Firog‘iy, ishq oshiqqa qanot aylar”, “Oshiqlar 
Haq ishqinda hayrondadir-hayronda” — shoirning 
“ishq mayidan ichib” hayron bo‘lishlarini tasavvufona 
ishqi ilohiyga bog‘lab talqin etish o‘rinlidir. “Haq 
ishqida tirik jon, biling, boqiy hayotdir”, “Ishq aro 
parvonadek kuygan nishonim bor mening”. Maxtumquli 
she’rlaridagi “yor”, “ishq”, “oshiq” kabi tushunchalar, 
“may”, “parvona”, “sham” singari mumtoz ramzlar 
tasavvufiy ma’no kasb etadi. To‘g‘risi, Maxtumqulining 
metaforik ongu shuuri, iste’dodi, qiyosiy tafakkur 
tarzi ana shunday poetik san’atlar qo‘llangan she’riy 
misralarda namoyon bo‘ladi.

Maxtumquli Firog‘iy tavalludining 300-yilligiga

Qardosh turkman xalqining ulug‘ shoiri Maxtumquli nafaqat turkiy xalqlar, balki 
jahon adabiyotining muazzam siymolaridan biri hisoblanadi. Joriy yil YUNESKO 
tomonidan Maxtumquli Firog‘iy tavalludining 300-yillik yubileyi dunyo miqyosida keng 
nishonlanmoqda.

Muxtasar aytganda, shoir she’rlarini o‘qigan odam o‘z hayoti muammolariga javobni, cho‘kkan ko‘ngli 
uchun misoli jo‘shqin daryoni topadi. Uning yozganlari har bir inson uchun dasturilamal bo‘lishga munosib — 
“Maxtumquli so‘zi durdir bilganga”. Uning umrboqiy she’rlari haqqoniy, samimiy, xalqchil bo‘lgani uchun ham 
marvarid-durga o‘xshaydi va har bir o‘zbekning nafaqat kitob javoni, balki ko‘ngil mulkidan ham muqim o‘rin 
olgan, albatta.

Bahodir KARIMOV, 
filologiya fanlari doktori, professor.

Hassos so‘z san’atkori she’rlari o‘zbek adabiyoti 
muhiblariga yaxshi tanish va qadrdon. Yurtimizda 
Maxtumquli she’rlari va ular asosida bastalangan 
qo‘shiqlar kirib bormagan xonadon kam uchraydi.

Shu ma’noda,  Prez ident imiz  Shavkat 
Mirziyoyevning “Buyuk turkman shoiri va mutafakkiri 
Maxtumquli Firog‘iy tavalludining 300-yilligini keng 
nishonlash to‘g‘risida”gi qarorini xalqimiz ko‘tarinki 
ruhda kutib oldi. Unda shoir ijodini mamlakatimizda 
yanada chuqur o‘rganish va targ‘ib qilishga doir 
muhim chora-tadbirlar belgilangan. Mazkur qarorda 
xalqimizning Maxtumquliga, uning siymosida 
turkman millatiga ulkan muhabbati mujassam, 
desak, mubolag‘a emas.

Bu, albatta, Turkmanistonda katta aks sado 
berdi. Xususan, yaqinda O‘zbekiston Respublikasi 
Prezidenti Shavkat Mirziyoyev nomiga Turkman 
xalqining milliy yetakchisi, Turkmaniston Xalq 
Maslahati Raisi Gurbanguli Berdimuhamedovdan 
maktub keldi. Unda O‘zbekistonda o‘zbek va 
turkman xalqlari o‘rtasidagi birodarlik va do‘stlik 
poydevorini yaratishga ulkan hissa qo‘shgan 
buyuk turkman shoiri va mutafakkiri Maxtumquli 
Firog‘iyning 300-yilligini keng nishonlash to‘g‘risida 
qabul qilingan qaror uchun davlatimiz rahbariga 
chuqur minnatdorlik bildirilgan.

Darhaqiqat, ana shunday qardoshlik, birodarlik 
tuyg‘ulari bilan millatlarimiz o‘rtasida har tomonlama 
aloqalar mustahkamlanib boraveradi. Bu yo‘lda 
adabiyot, xususan, ulug‘ shoir Maxtumquli Firog‘iy 
ijodi bir ko‘prik vazifasini o‘tashi, shubhasiz.

Shoir — ko‘ngil odami. Shu bois ba’zan 
boshqalardan ko‘ra o‘ziga, ba’zan esa “Kel, ko‘nglim, 
men senga nasihat qilay”, degancha o‘z ko‘ngliga 
nasihat qiladi. Ko‘ngil pokligi — inson uchun bebaho 
saodat, ne’matdir! Shoir “ko‘zining nuroni” otasi 
Davlatmammat Ozodiydan ta’lim oldi. “Ko‘nglining 
ummoni” bo‘lgan Ozodiy “Molu davlatlarga ko‘ngil 
qo‘ymagan” inson edi. Shoir shunday ma’nan 
yuksak, ma’rifatli oilada tarbiya topdi. Otasidan 
oq yo‘l tilab, duo olib, Xivaga keldi. Sherg‘ozi 
madrasasida uch yil ta’lim oldi. Olgan bilimi va yegan 
tuz haqi tashakkurini bir go‘zal she’r orqali izhor qildi:

Hislar yuragimda mavj urar, bitmas,
Qaynar, to‘lqinlanar, hech loyga botmas,
Ilmu ta’lim olgan seni unutmas,
Ketar bo‘ldim, xush qol, go‘zal “Sherg‘ozi!”...
Maxtumquli uchun ilm, ma’rifat, ma’naviy olam 

bir qutbda bo‘lsa, unga tazod o‘laroq o‘tkinchi 
dunyoning hoyu havaslari, baloyu nafslari ikkinchi 
bir qutbdan joy oladi. 

Har qanday i jodkorning ko‘ngi l  o lami, 
dunyoqarashi, hayot yo‘li, tarjimayi holi she’rlarida 
aks etishi tabiiy. Jumladan, Maxtumquli she’rlari 
orqali shoir yashagan ijtimoiy-ma’naviy muhit 
ob-havosini, shoirning qalb kechinmalarini, ishq-
muhabbati, eng muhimi, e’tiqodiy o‘zligi — individual 
“men”ini anglash qiyin emas. Maxtumquli she’rlarida 
yoru do‘stlariga sadoqatini, quvonchu armonlarini, 
g‘am-anduhlarini bayon qiladi. Mardlar, mardonlarni 
maqtaydi. Odamzodga murojaatlar qilib, dunyo 
holidan ogohlantiradi.

Maxtumquli she’riyati hayotiyligi, negizida sharqona 
mumtoz falsafaning mujassam topgani, eng muhimi, 
shoir dunyoqarashiga mos bayonlarida oyat va 
hadislarning muqim o‘rin olgani bilan ajralib turadi.

“Adashursan to‘g‘ri yo‘ldan yurmasang” — 
darhaqiqat, shunday. Hayotda to‘g‘ri yo‘lda 
og‘ishmay yurishning fayzi bo‘lakcha, to‘g‘ri yo‘ldan 
yurish zavqli va ammo oson emas. Mashaqqatli! 
Shoir ta’kidiga ko‘ra, nafs yo‘liga kirgan kimsa yo‘lini 
yo‘qotadi, yo‘ldoshidan ayriladi, insof degan bebaho 
fazilatni unutadi. Nafs — balo, nafs — shayton. 
Maxtumquli o‘z she’rlarining birida “Xirqa kiygan Xoja 
Ahmad Sayramdadir, Sayramda” va yana ehtirom ila 
“Turkiston sohibi — sarvar” deya tilga olgan Ahmad 
Yassaviy hazratlari aytadiki: “Nafsim meni yo‘ldan 
urib xor ayladi”. Yassaviya tariqatining bunday 
ta’limotini juda yaxshi anglagan shoir ajdahoga 
o‘xshagan nafs bilan kurashadi. “Nafsining izinda it 
kabi yo‘rtgan”larni hech yoqtirmaydi. O‘sha sarson-
sargardonlikning oqibati “vayl” (do‘zax) bo‘lishini 
shoir teran anglaydi. Zotan, nafsning tilagi hamisha 
“To‘kinlikka duch bo‘lsam, yesam-ichsam, xush 
bo‘lsam” deb hakalak otib turadi. Oqil uni jilovlaydi. 
Donolar tinimsiz tergab turadi. 

Nafsning shiddatli bo‘ronli yo‘lida hushyor 
bo‘lish va unga uchmaslik lozim. Nafs iti har vaqt 
akillab, nimanidir tama qilib huradi. Mumtoz Sharq 
adabiyotida nafs yonida tama sherik bo‘lib keladi. 
Maxtumqulining ustozi Alisher Navoiy hazratlari 
tamani “xorliklar boshi” deydi va uning ziddi 
bo‘lgan qanoatga insonni aziz qilguvchi sifatini 
beradi. Nafs jilovini tama iligiga ildirgan odam 
sabr-qanoatni unutadi, tezda izzatidan ayriladi. 
Shunga ko‘ra, Maxtumquli “Qanoat qil, izzatda tut 
o‘zingni, tama bilan sarg‘aytirma yuzingni”, “Boy 
bo‘lay deb izzatingdan ayrilma!” deb nasihat etadi. 
Zero, “Nafsini o‘ldirib, ruhini parvarish etgan” odam 
ulug‘dir, unga “yuz ofarin” aytmoq lozim.

To‘g‘risi, Maxtumqulidan meros qolgan bunday 
nafs va ruh taloshlariga doir o‘gitlar hamma 
zamonlar, jumladan, har kim tana-vujud parvarishiga 
haddan tashqari berilgan bugungi global dunyo 
uchun ham benihoya muhim. Shoir she’rlarida 
ifodalangan hayot haqiqati shunday qadr-qimmatli. 
Maxtumqulining izzati, ardog‘i, zamon bilan 
hamnafasligi hayot kitobining ana shunday 
sahifalarida ko‘zga yaqqol tashlanadi: 

Tingla — haqiqatdir shoirning so‘zi:
Bir tomoshaxona bu dunyo o‘zi,
Vaqt yetib odamning yumilsa ko‘zi,
Go‘yo bu dunyoga keldi-kelmadi.
Agar shoirning so‘zi chindanam haqiqat bo‘lsa, 

har kim uni tinglab, amal etishga burchlidir, albatta.
“Dunyo bir manzildir kelib-kecharga” — insonning 

dunyoga kelishi va ketishi bilan bog‘liq bunday 
tushunchalar shoir ijodida keng o‘rin tutadi. Zotan, 
Maxtumquli molparast, dunyoparast, tanparastlarni 
yoqtirmaydi. O‘z she’rlarida “yolg‘onchi dunyoni 
zindonga”, “bevafo ayolga”, “tutqazmasdan uchib 
borayotgan qushga” yoki “dunyo o‘xshar tushimizga” 
deya bir marta ko‘rilgan ro‘yoga o‘xshatadi. Uni 
“ko‘hna dunyo”, “foniy-o‘tkinchi dunyo”, “telba 
dunyo”, “ikki yuzli, lo‘li dunyo”, “o‘yinchi dunyo”, 
“firibgar dunyo” kabi ko‘plab sifatlar bilan ta’riflab-

Gap shundaki, Prezidentimiz o‘tgan 
yilning 27-28-iyul kunlari Farg‘ona 
viloyatiga tashrifi chog‘ida ushbu 
mahalladagi Abdug‘affor va Ra’noxon 
Xalilovlar xonadonida aholi vakillari 
bilan samimiy suhbatlashdi. Farzandlar 
baxtu kamolini ko‘rib, dorilamon kunlar 
shukronasi bilan yashayotgan mahalla 
nuroniy lar i  hududdagi  maktabga 
qo‘shimcha bino hamda fuqarolar 
yig‘ini uchun zamonaviy xizmat binosi 
qurilishida amaliy yordam so‘rashgan edi. 

O‘tgan qisqa fursat mobaynida 
22-umumiy o‘rta ta’lim maktabi uchun 
210 o‘rinli, mahalla fuqarolar yig‘inining 
esa uch qavatli yangi binosi qad rostladi.

“Tashabbusl i  bud je t ”  loy ihas i 
doirasida mahallaning 4,5 km. ichki 
yo‘llari asfalt qilindi, ichimlik suvi, elektr 
tarmoqlari yaxshilandi. Tomorqachilik, 
parrandachilik, mebelsozlik, temirchilik 
kabi tarmoqlarda yangi loyihalar ishga 
tushirildi va ish o‘rinlari yaratildi.

— Yurtimizda ko‘klam nafasi sezilib 
qolgan shu kunlarda mahalladoshlar bilan 
xonadonimizda sumalak sayli o‘tkazdik, 
— deydi “Xitoy” MFYda istiqomat 
qiluvchi Sanobarxon Mahkamova. — 
Qo‘shaloq tantana sifatida nishonlangan 
sumalak saylida milliy qadriyatlarimizga 
ko‘ra, ko‘klam taomlari pishirildi, palov 
damlandi. Xonadonimizda tongga qadar 
o‘lan va laparlar, qadrdon kuy-qo‘shiqlar 
yangradi.

Ayt ish jo izk i ,  bugungi  kunda 
mahalladagi 758 ta oilada 2,8 mingga 
yaqin aholi istiqomat qiladi.

Botir MADIYOROV
(“Xalq so‘zi”).

Mahalla ahli 
uchun qo‘shaloq 

bayram
Farg‘ona viloyatining Bag‘dod 

tumanidagi chekka hududda 
joylashgan “Xitoy” mahalla 
fuqarolar yig‘ini ahli keyingi 
yillarda qo‘shaloq xursandchiliklar 
og‘ushida umrguzaronlik 
qilmoqda.

Sumalak sayli

Key ing i  y i l l a rda  g loba l  iq l im 
o ‘ z g a r i s h l a r i ,  e k o l o g i y a n i n g 
yomonlashishi, sog‘lom turmush tarziga 
yetarli amal qilinmayotgani bois yurak-
qon tomir va asab kasalliklarining 
ko‘payishi bilan nogironlik ham keskin 
oshdi. Har bir og‘ir bemor bir yoki 
ikkita mehnatga layoqatli odamning 
yordamiga muhtoj ekanini hisobga 
olsak, masalaning qamrovi yanada 
kengayadi.

Nogironlik va mehnat qobiliyatini 
tiklash bilan bog‘liq muammolarni 
hal qilish uchun bugungi kunda turli 
kardiologik va nevrologik kasalliklarga 
chalingan, og‘ir jarrohlik aralashuvlar 
hamda travmatik jarohatlardan so‘ng 
bemorlarni reabilitatsiya qilishning yagona 
milliy dasturi zarurligi ko‘zga tashlanadi. 

Bu bo‘yicha rivojlangan mamlakatlarda 
qo ‘ l l an i l ad igan  qa to r  mode l l a r 
mavjud. Ularda tashxis qo‘yadigan va 
reabilitatsiya dasturini tayinlaydigan 
maxsus  sh i fokor  bo ‘ l ib ,  bunda 
fizioterapevt faqat uning ko‘rsatmalarini 
bajaradi.

Raqamlar ortida insonlar 
va oilalar taqdiri

Tahlillarga ko‘ra, 2018 — 2023-yillar 
oralig‘ida faqatgina yurak-qon tomir 
kasalliklari bo‘yicha nogironlik belgilangan 
shaxslar soni 78 ming 231 nafardan 
114 ming nafarga oshgan. Nogironlik 

belgilanayotgan shaxslarning har 4 tadan 
bittasi yurak-qon tomir tizimi kasalliklariga 
to‘g‘ri kelmoqda. 

Ma’lumot uchun, mamlakatimizda har 
yili 63 mingdan ortiq, Toshkent shahrida 
esa 10 mingga yaqin insult holatlari 
qayd etiladi. Bu raqamlar ortida minglab 
insonlar, yuzlab oilalar taqdiri yotganini 
inobatga olsak, davlat rahbarining kuyinib 
gapirishi, mas’ullardan o‘zgarish kutishi 
g‘oyat asoslidir.

Prezidentimiz rahbarligida o‘tgan 
yig‘ i l ishda tumanlardagi davolash 
o‘rinlarining ma’lum foizi nogironligi 
bo‘lgan shaxslarni reabilitatsiya qilishga 
ajratilishi, tuman markaziy shifoxonalarida 
tibbiy reabilitatsiya xonalari tashkil etilishi 
bo‘yicha ko‘rsatma berildi.

Ta’kidlash lozimki,  bemorlarga 
tibbiy reabilitatsiyani erta boshlash 
va to‘laqonli olib borish davolanish 
samarador bo‘lishida muhim ahamiyatga 
ega. Shuning uchun respublikaning 
barcha darajadagi shifoxonalari tarkibida 
zamonaviy reabilitatsiya xizmatlarini 
tashkil etish dolzarb bo‘lib bormoqda. 

Topshiriqlar ijrosiga 
kirishildi

Beri lgan ko‘rsatmalardan kel ib 
chiqib, tuman va shahar markaziy 
shifoxonalarida joriy yilda reabilitatsiya 
bo‘limlari, oilaviy poliklinika va ko‘p 
tarmoqli markaziy polikl inikalarda 
reabilitatsiya xonalari tashkil etiladi. 
Ularni davolash fizkulturasi, fizioterapiya, 
mexanoterapiya, kinezoterapiya va 
boshqa zarur tibbiy uskunalar bilan 
ta’minlash choralari ko‘riladi. Tibbiyot 
xodimlarining reabilitologiya asoslari 
bo‘yicha malakasi oshiriladi.

Shuningdek, ko‘p tarmoqli markaziy 
poliklinikalar, oilaviy poliklinikalar hamda 
oilaviy shifokor punktlarida reabilitologlar 
faoliyatini yo‘lga qo‘yish ham e’tiborga 

molik. Bunda nogironl igi bo‘ lgan 
shaxslarga ixtisoslashtirilgan reabilitatsiya 
tadbirlarini yanada yaqinlashtirish, 
ularning holatini doimiy monitoring 
qilib borish imkoniyati yaratilishi ko‘zda 
tutilgan. 

Reab i l i t a t s i ya  x i zma t l a r i n i ng 
ko‘rsatilishi natijasida nogironlik hamda 
kasalliklar uchun qilinayotgan xarajatlar 
miqdori kamayishi biz uchun katta yutuq 
bo‘ladi.

Yig‘ilishda protez vositalari 18 turdan 
30 turga, ajratilayotgan mablag‘ esa 
1,5 barobar oshirilib, 100 mlrd. so‘mga 
yetkaziladi hamda ular bilan ta’minlash 
elektron shaklda bo‘lishi ta’kidlandi. 
Nogironligi bo‘lgan shaxslar bunday 
vositalarni uydan turib, vaucher orqali 
onlayn yoki “Inson” ijtimoiy xizmatlar 
markazi yordamida istalgan ishlab 
chiqaruvchidan olishi mumkin bo‘ladi.

Bugungi kunda poliklinikalarda dori 
vositalarini elektron retsept asosida 
berish amaliyoti bosqichma-bosqich 
tatbiq etilmoqda. Bunda nogironligi 
bo‘lgan shaxslarga dori vositalarini 
tarqatishda ham tartib o‘rnatilib, shaffof 
tizim yaratiladi.

Umuman olganda, nogironligi bo‘lgan 
insonlarga va ularni sog‘lomlashtirish 
tadbir lar iga yangicha yondashuv 
asosida e’tibor qaratish rejalashtirilgan. 
Bu esa ularning salomatligini tiklashi, 
i j t i m o i y  h a y o t g a  m o s l a s h u v i n i 
oshirishda asosiy o‘rin tutadi. Eng 
muh im i ,  bu  chora - tadb i r la rn ing 
barchasi mamlakatimizda inson qadri 
va manfaatlari hamma narsadan ustun 
ekanining yana bir amaliy ifodasiga 
aylanadi.

Umida GAZIYEVA,
O‘zbekiston Respublikasi

Sog‘liqni saqlash vazirligining 
Tibbiy yordamni tashkillashtirish 

departamenti boshlig‘i.

O‘zbekiston ijtimoiy davlat ekani Asosiy Qonunimizda 
alohida belgilab qo‘yilgan. Bu mamlakatda amalga 
oshirilayotgan islohotlar zamirida inson manfaati turishi, 
davlat tuzilmalari, avvalo, inson uchun ishlashini anglatadi. 
Bunda ularning jinsi, yoshi, ijtimoiy kelib chiqishiga ko‘ra 
ajratilishi mutlaqo mumkin emas. Jamiyatda imkoniyati 
cheklangan shaxslarning ham yashashi va ijtimoiy faoliyat 
yuritishlari uchun sharoit yaratish ijtimoiy davlatning muhim 
vazifasi hisoblanadi.

Munosabat

Avtobusning uzunligi qariyb 14 metr, eni 
3 metr bo‘lib, unga jami 104 yo‘lovchi sig‘adi. 
Ushbu model polni ko‘tarish va tushirish uchun 
pnevmatik tizim bilan jihozlangan. Yo‘lovchilarni 
olish va tushirishdan avval avtobus polini pastga 
tushirish yoki ko‘tarish mumkin. Bu xususiyat 
chamadonli, bolalar aravachasi va nogironligi 
bo‘lgan yo‘lovchilarga ulovga chiqish hamda 
tushishni osonlashtiradi.

Ta’kidlash joizki, “Uzbekistan Airports” 
AJ maxsus transport parkini yangilash va 
modernizatsiya qilish bo‘yicha tizimli ishlar olib 
bormoqda. Jumladan, aerodrom majmuasini 
tozalash uchun yangi universal mashinalar, 
samolyotlarni muzdan tozalash mashinalari, 
samolyot tashuvchi transport, dvigatellarni yerda 
ishga tushirish qurilmalari, samolyot saloni uchun 
havo konditsionerlari va boshqalar xarid qilindi.

TRANSPORT
YANGILIKLARI

TOSHKENT 
AEROPORTIDA
YANGI AVTOBUSLAR 
ISH BOSHLAYDI

“Uzbekistan Airports” AJ Toshkent 
aeroporti uchun Germaniyaning 
“Cobus Industries GmbH” ishlab 
chiqaruvchisidan yo‘lovchi tashuvchi 
4 ta avtobus xarid qildi.

Ushbu qulaylik dastlabki bosqichda 
Toshkent — Xo‘jakent yo‘nalishidagi 
elektropoyezdlarda joriy qilindi.

Tez kunlarda Toshkent — Bekobod, 
Toshkent — Xovos va Toshkent — Angren 
yo‘nalishlaridagi elektropoyezdlarda ham 
elektron to‘lov tizimini ishga tushirish ko‘zda 
tutilgan.

Endilikda elektropoyezdlar uchun 
chiptalarni temir yo‘l vokzallari va 
bekatlarda olish shart emas. Balki 
bevosita elektropoyezd vagonlarida 
ATTO transport kartalari yoki bank 
kartalaridan foydalangan holda 
to‘lovlarni amalga oshirish imkoniyati 
ishga tushirildi.

Ushbu harakat tarkiblari belgilangan 
yo‘riqnomaga asosan, texnik sinovdan 
o‘tkazilib, so‘ngra yo‘lovchilarga xizmat 
qilishi yo‘lga qo‘yiladi. Yo‘nalishlardagi vaqt 
oraliqlarini yanada qisqartirish maqsadida 
yangi harakat tarkiblari, asosan, Yunusobod 
va Yer usti halqa yo‘li yo‘nalishlarida 
harakatga chiqariladi.

Ta’kidlash lozimki, joriy yil may oyiga 
qadar yana 8 ta metro poyezdi olib kelinishi 
rejalashtirilgan. Bu bilan metro vagon 
parklarini yangilash hamda belgilangan 
vaqt oraliqlarini yanada qisqartirishga 
erishish maqsad qilingan.

“Xalq so‘zi”.

Yaqinda poytaxtimizga to‘rt 
vagonli yangi 3 ta zamonaviy metro 
harakat tarkiblari olib kelindi.

SHAHARLARARO 
ELEKTROPOYEZDLARDA 
YANA BIR QULAYLIK

YO‘NALISHLARDAGI 
VAQT ORALIQLARI 
YANADA QISQARADI


